
ክል አርቦዕ እብ ትግራይት ለትፈግር ሳምንታይት ጀሪደት

ርኢስ ኢሰይያስ አፍወርቂ፡ ወረቀት ሽቅል ናይ ሰቦዕ ሰፊር ልትከበት
ርኢስ ኢሰይያስ አፍወርቂ፡ ዲብ 

መትከበቲ ጋሸ ደንደን እትለ ገብአት 
ዓደት፡ ወረቀት ሽቅል ሰቦዕ ሰፊር 
ትከበተ።
ለውራቅ ሽቅሎም ለሰለመው 

ሱፈራእ፡ ሰፊር ጃፓን ሚስተር 
ማትሱዎ ሂድያኪ፡ ሰፊር ጅምሁርየት 
ህንድ ሚስተር ራጅ ካማል፡ ሰፊር 
ፈደራልየት ጅምሁርየት ብራዚል 
ሚስተር ፓውሊኖ ፍራንኮ ዲ 
ካርቫልዮ ኔቶ፡ ሰፊር ጅምሁርየት 
ስሎቫክልየ ሚስተር ማሮስ ሚትሪክ፡ 
ሰፊር ካናደ ሚስተር ጆሽዋ ብሬብነር፡ 
ሰፊር መምለከት ታይላንድ ሚስተር 
ሳናዋት ሲሪኩል፡ ክምሰልሁመ ሰፊር 
ጅምሁርየት ኣርሜንያ ሚስተር 
ኣርመን ሳርግስያን ቶም።
ለሱፈራእ፡ ሰላም ወሰኔት ትምኔት 

ማርሐቶም ሐቆለ ቀደመው፡ ዕላቀት 

ደውላቶም ምስል ኤረትርየ እግል 
ትተረድ ክም ከድሞ አከደው።
ሰፊር ጅምሁርየት ህንድ ሚስተር 

ራጅ ካማል ወሰፊር ካናደ ሚስተር 
ጆሽዋ ብሬብነር እግል ኤሪነ እትለ 
ሀበወ ሐብሬ፡ ሕውትነት ወትርድት 
ዕላቀት ምስል ኤረትርየ እግል 
ትጠወር ለህለ ምራድ ወመዳሊት 
ደውላቶም ሸርሐው።
ሰፊር ጆሽወ እንዴ ወሰከ፡ ካናደ 

ብዝሓም ኤረትርዪን ለነብሮ ዲበ 
ደውለት ሰበት ተ፡ ምስል ኤረትርየ 
ለትወድየ ዕላቀት መስኢት ብዞሕ  ክም 
ገብእ ዲቡ ሐቆለ ሸርሐ፡ መትሰዳዳይ 
ዐማር ዲብ ለትፈናተ መጃል ሰእየት 
ለልሀይብ ክምቱ አከደ።
ዲብለ ዓደት ተስሊም፡ ወዚር 

ካርጅየት አሰይድ ዑስማን ሳሌሕ 
ሓድር ዐለ።

ምግብ፡ እት ስያሐት ልትሀደግቅስም ስያሐት አቅሊም ምግብ፡ 
ተጠውር ወራታት ስያሐት እብ 
ዓመት ነዘሞት ሳምን እድንያይት 
አምዕል ስያሐት ህዬ እብ ፍንቱይ 
ለረከዘ መሕበር-ጎማት፡ እት ዮም 
17 አፕሪል ዲብ አስመረ ወደ።
ዲብለ ቅስም መስኡል ፈሬዕ 

ሰማሕ ሽቅል ወመራቀበት መአሰሳት 
አሰይድ ተኽሉ ገብሬልኡል እትለ 
አስመዐየ ከሊመት፡ ለመሕበር-ጎማት 
ምስል ሰብ-ሽርከት ሽቅል እንዴ 
ተዓወነ መዐወነ ለልትሸቄ በራምጅ 
ለለአተርድ ክምቱ እንዴ ሸርሐ፡ 
ለህለ አብካት ወአርዛቅ እብ ዋጅብ 
እግል ልትፈተሽ መዓወነት እግል 
ትግባእ ምህም ክምቱ አብርሀ።

 ምዲር ዓም ቅስም ዓዳት ወርያደት 
አሰይድ አስመሮም ጸጋብርሃን ህዬ፡ 
ዕላቀት ውርስ ዓዳት ወአርዛቅ 
ስያሐት እንዴ ረከዘ፡ ዲብ ዓያድ 

ወጠን ወደያናት ለገብእ መናሰባት 
ለለአርኤ ቪድዮ ወሸሬሕ ሀበ።
ዲብለ መናሰበት፡ ሐዞት ስያሐት 

ክምሰልሁመ ዶር ዓያድ ወውርስ 

ዓዳት ዲብ ተጠውር መጃል ስያሐት 
ለለአርኤ ተውድሕ ትቀደመ።
መሻርከት እብ ጀሀቶም፡ ኣርቲዴኮ 

መብናእ መዲነት አስመረ ናይ ዶሉ 

ተጅዲድ ምን ገብእ ዲቡ፡ ዲብ 
ባካት አስመረ ለህለ አካናት ተእሪክ 
ድፋዓት ወአካናት አሳር ህዬ እብ 
ዋጅብ እንዴ ትፈተሸ ተሐፈዘ ምን 
ገብእ ዲብ ተጠውር መጃል ስያሐት 
ወብዝሔ ቤጽሐት ዶር ክም ለሀሌ 
እግሉ ዲብ ሸርሖ፡ ዲብ ድዋራት 
ማይ-ድምነት ጀውለት ወደው።
ዲብ ደንጎበ መመቅርሐይ 

ሽቅል እዳረት አቅሊም ምግብ 
አሰይድ ዘርኢት ተወልዴብርሃን፡ 
መነዝመትለ መሕበር ጎማት 
ወመቀድመት ክቱብ እንዴ ሐመደ፡ 
ዲብ መጃል ስያሐት ለሸቁ ጀሃት 
ዲብ ግርመት ዝያደ ተርኪዝ እግል 
ሊደው ትፋነ።

ዐሰብ፡ ወራታት አስረቶት ዐዋዲ ዴራይ ልትጌመም
እት ሰነት 2025 ዲብ አቅሊም 

ግብለት በሐር ቀየሕ ዐዋዲ ዴራይ 
እግል ልስረት ለገብአ ሽቅል ወፍገሪቱ 
ለጌምም፡ መስኡሊን መአሰሳት 
ሕኩመት፡ ጀብሀት ወሜርሐት ደያናት 
ለሻረከው እቱ እጅትማዕ ዲብ ዮም 18 
ኣፕሪል ዲብ መዲነት ዐሰብ ገብአ።
መስኡል ፈርዕ ውዛረት ዐመል 

ወመንገፎ እጅትማዕየት አሰይድ ዮሴፍ 
ፍስሃዬ ዲበ ቀደመዩ ተቅሪር፡ ዲበ 
ሐልፈት ሰነት እግል አከዶት ሕቁቅ 
አዋልድ አንሳት ወአጀኒት ወአስረቶት 
ክሽቦ ወህዳይ ሰነት አዳም ለኢበጽሐየ 
ለከስስ፡ ዲብ ወቀሎት ፈሀም ለረከዘ 
መሓደራት ወአትፋዝዖት እግል ደረሰ፡ 
ሸቃለ አንሳት፡ ሜርሐት ደያናት 
ወስምዐት ለቦም አንፋር ከም ገብአ 
ሐበረ።
ዛህረት ክሽቦ አዋልድ አንሳት ዲብለ 

አቅሊም 83 ምእታይት ክም ህሌት 
ለሐበረ አሰይድ ዮሴፍ፡ እሊ ህዬ  
ዓፍየት ገሮብ ወዐቅል ለደርር ለመድ 

እግል ልትክረዕ ለገብእ ጅህድ እግል 
ልትደቀብ ለለአትፋቅድ ሰበት ቱ፡ 

መዓወነት ክለን ጀሃት እግል ትሀሌ 
ትላከ።

ዲብ ደንጎበ ዲብ ምዴርየት አራዕተ 
ህዳይ ሰነት አዳም ለኢበጽሐየ እግል 
ልትከራዕ ናይ ጅወ ቃኑን እግል 
ልፍገር ልትከደም ክም ሀለ እንዴ 
ሸርሐ፡ አተላላይ በራምጅ አትፋዝዖት፡ 
አዳለዮት ክቱብ አትፋዝዖት፡ ወሓለት 
ዐዋዲ ዴራይ ዲብ ምዴርያት ዐሰብ 
ወግብለት ደንካልየ እግል ትትደሌ 
ታያን ወድራሳት፡ ገሌ ምነ ናይለ 
መጽእ ወክድ በራምጅ ክምቱ 
አብርሀ።
መሻርከት እብ ጀሀቶም፡ ለበራምጅ 

እግል ለአድሜዕ ልጃን አከዶት 
ሕቁቅ አጀኒት ወአስረቶት ክሽቦ 
ወህዳይ ሰነት አዳም ለኢበጽሐየ፡ 
ዲብ ሙጅተማዕ ተቅዪር ሻፍግ እግል 
ለኣምጽእ ለሰዴ ወራታት እግል ሊደየ 
ረአዮም  ሀበው።
ሙዲር ዓም ቅስም ከደማት 

እጅትማዕየት አሰይድ ሑመድ ዐሊ 
ዲበ ቀደመየ ከሊመት ካቲመ፡ ዲብ 
ክሉ ደረጃት ለሀለየ ልጃን ዐዋዲ 
ዴራይ እግል ልስረት እብ ሕስር 
እግል ልሽቀየ ትፋነ። 

ምግብ፡ ውሕደት ደራይብ ወጀማርክ ከደማት ሳፊ እግል ልትአከድ ትከድም
ውሕደት እተይ ደራይብ ወጀማርክ 

አቅሊም ምግብ፡ ሳፊ ወሻፍግ ከደማት 
እግል ልትአከድ ከድም ክም ህሌት 
ተሐበረ።
መስኡለ ውሕደት አሰይድ ሃብቴ 

የዕብዮ እግል ኤሪነ እትለ ሀበየ ሐብሬ፡ 
እት ረአስለ ዲብ መብናእ እዳረት 

አቅሊም ምግብ ለለሀይቡ ከደማት፡ 
ዲብ ለትፈናተ አካንመ በህለት 
ቤትገርጊስ፡ ፎሮብያ፡ መዋሰላት ምድር 
ወብዕድ ምስል ሰብ-ሽርከት ሽቅል 
እንዴ ተዓወነ ወራታቱ ክም ወዴ 
ሐበረ።
እግል መደት ረያም ዴኖም 

ለኢፈደው ስካን፡ ዲብለ ነብሮ ዲበ 
እዳረት ሐብሬ እንዴ ተሀየበት ክም 
ደፍዖ እግል ልግባእ ጅህድ ክም 
ወዴ፡ መትነፍዐት እግል ለአታሙሙ 
ለወጅቦም ሐብሬ ሀዬ እት ወክድ 
ክም ትትሀየብ ለሸርሐ አሰይድ ሃብቴ፡ 
ዶል-ዶል፡ እብ ጀሀት ዌርሰት ዲብ 

ድፍዐት ለልትረኤ መትአካር እግል 
ልትሰያሕ ትፋነ።
ዲብለ ውሕደት መስኡል ጼብጠት 

ግሩሽ አሰይድ ሐጎስ ካሕሳይ እብ 
ጀሀቱ፡ ዐማይል ሳፊ ወሻፍግ ከደማት 
እግል ልርከቦ፡ ወሳይቆም እንዴ 
አስፈው እግል ልምጽኦ ትፋነ። 

ዐውል 2.00 ነቅፈ16ይት ሰነት ዕልብ 03 አርቡዕ 18 ጃንዋሪ 2023 ዐውል 2.00 ነቅፈዐውል 2.00 ነቅፈ1919ይትይት ሰነት ዕልብ 16 ሰነት ዕልብ 16 አርቡዕ 22 አፕሪል 2026አርቡዕ 22 አፕሪል 2026

ክል አርቡዕ ለትጠ’በዕ ጀሪደት

መዳልያይ፦
- መሐመድ እድሪስ 

ለይኣውት ወአርተዖት
* ዘህረ ዐሊ

* ፋጥነ ኣድም 

ተለፎን፡ 121797/201820 (258)
ፋክስ፡127749፡ ዕ.ሰ.ቡ፡ 247

ተውዝዕ ጀሪደት፡
ተለፎን፡163471-07588045

አትአመሮት፡ 
ተለፎን፡ 125013፡ ዕ.ሰ.ቡ፡ 1284

መአሰሰት ደረጃት ኤረትርየ፡ እት ስትራቴጅያይ ወራታት ተሀድግ
መአሰሰት ደረጃት ኤረትርየ፡  

ሰብ-ሽርከት ሽቅል ለሻረከው እቱ፡ 
ዲብ ስትራቴጅያይ አትሐሶሳይለ 
መአሰሰት ወወራታተ ለረከዘ 
መሕበር-ጎማት፡ ዮም 16 አፕሪል 
ዲብ አስመረ ሰርገለት።
ለመሕበር-ጎማት፡ ስትራቴጅያይ 

ዶር ልጅነት ጎማት ደረጃት እግል 
ልዕቤ፡ አውለውየት ለልትሀየቦ 
መጃላት እግል ልትአመር፡ 
ክምሰልሁመ ምስል በራምጅ 
ዐማር ወጠን ለገይስ ደረጃት 
እግል ልጠወር ወዲብ መራጀዐት 
ለሰዱ ጀሃት ጎማት እግል ሊቂሞ 
ለአመማቱ።
ዲብ ውዛረት ተጃረት ወስናዐት 

ምዲር ዓም ቅስም ዐማር ስናዐት 
አሰይድ ታደሴ ወልዴየውሃንስ 
እትለ አስመዐየ ከሊመት፡ ሐዞት 

ደረጃት እብ ዓመት፡ መአሰሰት 
ደረጃት ኤርትርየ ህዬ እብ 
ፍንቱይ ሐቆለ ሸርሐ፡ ሓድረት 
መጋብሀት ናይለ መአሰሰት ወሰብ-
ሽርከት ላቶም ጀሃት እብ ሕስር 
እግል ልትከደም ዲቡ ክም ወጅብ 
አብርሀ።
ናይ ዶሉ መመቅርሐይ ሽቅል 

መአሰሰት ደረጃት ኤረትርየ 
አሰይድ አለም አርአየ እብ ጀሀቱ፡ 
ደረጀት- ዲብ ሓድረት ሓለት 
ለትወቀለ ንዛም እግል ልጽበጥ 
ለአመመት፡ እብ ለመድ ወእብ 
ዶልከ ዲብ መንፈዐት ለልውዕል 
ወራት አው እንታጁ ለከስስ 
መምርሒታት፡ ቀዋኒን ወጠባዬዕ 
ለጸብጠት፡ እብ ናይ ሕበር እትፋቅ 
ለትዳሌት ወእብ እምር ጀሀት 
ለሰብተት ወሲቀት ክምተ ሐቆለ 

ሸርሐ፡ ለመሕበር-ጎማት ንዛምለ 
መአሰሰት እግል ልትጀደድ ሐዞት 
ውቅል ክምቡ አፍሀመ።
መስኡል ቅስም አትዳለዮት 

ደረጃት መሃንድስ ደበሳይ 
ዘርአብሩኽ ህዬ፡ ዶር ውቁላም 
ምስኡሊን ዲብ ንዛም ደረጃት፡ 
መስኡልየት ወእዳረት ልጅነት 
ሀንደሰት፡ ክምሰልሁመ በራምጅ 
ሽቅል ሀንደሰት ሰነት 2026/2027 
ለረከዘ ሸሬሕ ቀደመ።
ዲብለ መናሰበት፡ ሐዞት ደረጃት 

ናይ ክል-መጃል ለለአበርህ ሸሬሕ 
እብ ወካይል ናይ ለትፈናተየ 
ውዛራት ትቀደመ።
መሻርከት - ዲብ ለህለ አብካት 

ወተሐድያት ናይለ በርናምጅ ሐቆለ 
ሀድገው፡ ለትነስአት መባደረት 
እንዴ ሐመደው፡ እት ክል-መጃል 

ለፈግር መምርሖታት ዲብ ናይ 
ሕበር እትፋቅ ለትአሰሰ እግል 
ልግባእ ወእብ ገበይ መሻረከት-ሕበር 
እግል ልትሸቄ ዲቡ፡ ክምሰልሁመ 
ምስል ደረጃት ለልትጻበጥ ሸክል 
እዳረት አሳስያይ ተጅዲድ እግል 

ልግባእ እግሉ ወፈዛዐት መጅተማዕ 
እግል ትትወቀል እግል ልትከደም 
ለልብል አራእ ቀደመው።
መአሰሰት ደረጃት ኤርትርየ፡ እት 

ሰነት 1995 እብ አዋጅ ዕልብ 
75/1995 ለትአሰሰት ተ።

ጋሽ-በርከ፡ በራምጅ አምዕል ሸቃለ ልትሰርገልኮንፍድራልየት ሸቃለ ኤረትርየ 
አቅሊም ጋሽ-በርከ፡ ሄለል ማዮ- 
እድንያይት አምዕል ሸቃለ      
“ መተነዛም ሸቃለ መዋልያይ 
ዐማር” እበ ትብል ስቅራት ምን 
ዮም 17 አስክ አስክ 19 ኣፕሪል 
ለትፈናተ በራምጅ ሰርገለት።
 ለመሓደራት፡ ጅግረ ዐጀላት፡ 

ጅግረ አምር ዓም ወተእሪክ 
ለከምክም በራምጅ፡ ዲብ ባረንቶ፡ 
አቁርደት፡ ስነይ ወቢሸ ከም ገብአ፡ 
ዲበ ፈርዕ መስኡል መታብዐት 
መሻርዕ አሰይድ ቅዱስ ምስጉን 
ሐበረ።
ዲብ ፈርዕ ዐመል ወመንገፎ 

እጅትማዕየት መስኡል ውሕደት 
ሽቅል አሰይድ መብራህቱ ገዛኢ 
እብ ጀሀቱ፡ ደማነት ለቡ ቴለል 
ሽቅል እግል ለሀሌ ወፈሀም 
ሰብ ሽቅል ዲብ ዋጅብ ወሐቅ 
ሸቃላይ እግል ልዕቤ ለለአትናይት 
ሽቅል ከም ትሰርገለ እንዴ ሐበረ፡ 
አፍረዮት እግል ልዕቤ ወዕላቃት 
ሽቅል ሰኒ እግል ለሀሌ መታብዐት 
ከም ትገብእ አከደ።

መስኡል ፈርዕ ኮንፍድራልየት 
ሸቃለ ኤረትርየ እተ አቅሊም 
አሰይድ ዐብዱ ሳልሕ እት 
ደንጎበ፡ ሸቃለ መትነዛሞም እንዴ 
አደቀበው ዶሮም እግል ልዕቤ 
ወአፍረዮት እግል ሊዚድ እግል 
ልትከደም ትፋነ።
እሊ ክእነ እት እንቱ፡ 

ወጠንያይት ኮንፈደራልየት 
ሸቃለ ፈሬዕ አቅሊም ግብለት፡ 
ዲብ መዲነት ዐዲ-ቀዬሕ ለህለው 
ሸቃለ መአሰሳት ከህረበት፡ ባንከት 
ተጃረት፡ ከደማት እትሳላት 
ወኩልየት ተዕሊም መሐደራት 

ነዘመ።
ለእብ መናሰበት ሄለል ማዮ - 

እድንያይት አምዕል ሸቃለ እት ዮም 
16 አፕሪል ለትሀየበ መሐደራት፡ 
በዐል-መቅደረት ቀዋኒን ስናዐት 
ሻብ ተስፊት ሓጎስ፡ አተረዶት 
ወአፍረዮት፡ ፈሀም አፍረዮት እብ 

ነዘር፡ በሰር ወስትራቴጂ አፍረዮት፡ 
ከሳር ሸቃለ ለለአመጽኡ መሻክል፡ 
አፍረዮት ዲብ አፍካር ሸቃለ 
አስበቆት፡ ሐዞት ጠወሮት 
መቅደረት አንፋር፡ ክምሰልሁመ 
አትአታይ ወተጅዲድ ማሽናት 
ለከስስ ተውዴሕ ርሒብ ሀበ።
አደቃብ ድደረጀት አፍረዮት 

መትጃጋር ክም ወቅል፡ አፍረዮት 
እብ ፈርድ ወመአሰሳት ህዬ 
አፍረዮት መጅተማዕ ወወጠን 
ክምቱ ለሸርሐ ሻብ ተስፊት፡ 
ዲብ ሽቅል መትአካር አፍረዮት 
ለደምር ወሕሽመት ለለአበዴ 
ክምቱ፡ እብ መሰል ሸርሐ።
መሻረትእብ ጀሀቶም፡ አፍረዮት 

ሸቃለ እግል ልዕቤ እትለ ገብእ 
ጅህድ፡ እግል እማት አጀኒት 
ላተን ከደማት ለለሀይብ መውዐሊ 
አጀኒት እግል ልትከደም ዲቡ፡ 
እሊ ለሸብህ መሐደራት እግል 
ልትሸቄ ዲቡ፡ መቅደረት ወፈሀም 
ሸቃላመ እግል ልትወቀል፡ 
ትሉሉይ ተእሂላት እግል ልትሀየብ 
ትፋነው።
ዲብ ደንጎበ፡ ምዲር ምዴርየት 

ዐዲ-ቀዬሕ አሰይድ ሃብታይ 
ተስፋዝጊ፡ አፍረዮት ምን ገበይ 
ሕስበት ወመዳሊት ዐቅል ሰበት 
ለአነብት፡ እትሊ መጃል እሊ 
ሕስር ውቁል እንዴ ገብአ ዲቡ 
እግል ልትከደም ተሐሰበ።

አለቡ፡ መክዘን ብሩድ እት ሕፍዘት እተይ ሐርስ ለአወቄ

ዲብ አለቡ - ምዴርየት ሀይኮተ 
ለህለ “መክዘን ብሩድ”፡ ዲብ 
ሐርስ መአሰሰት አዝርአት 
ወእንሱስ ጋሽ-በርከ ለፈሬ እተይ 
ሐርስ እግል ልትሐፈዝ ፍገሪት 
ዐባይ ወዴ ክም ህለ ተሐበረ።
መመቅርሐይ ሽቅል ናይለ 

መአሰሰሰት መሀንድስ ሳሌሕ 
ሓምድ እግል ኤሪነ እትለ ሀበየ 
ሐብሬ፡ ብሩድ መክዘን አለቡ 
ክፋል ናይለ እት አቅሊም ጋሽ-
በርከ ለትአሰሰ መስነዕ ኣግሮ 
መአሰሳት  እት ገብእ፡ ዲብ 

ሐርስ መአሰሰት አዝርአት 
ወእንሱስ ለፈረ እተይ ሐርስ 
እብ ፍንቱይ ህዬ ዲብ ሸሪካት 
ባናቶም ወአፍሂምቦል ለትዳለ 
ሳልሰ ክም ልትሐፈዝ እንዴ ወደ 
ደማነት ለቡ ፈርያት    ክም 
ለአትዳሌ አፍሀመ።
ለመአሰሰት ክልኤ አልፍ ቶን 

ለልትዋገም ፈርያት ሐርስ 
ናይ ሕፍዘት መቅደረት ክምበ 
ውአስክ ነጋቲቭ 25 ዲግሪ 
ሰንቲ ግሬድ ለበጼሕ በራደት 
እግል ትሀብ ክም ትቀድር እንዴ 

ሸርሐ፡ ፈርያት ሐርስ ወእንታጅ 
ዓሰ ወእንሱስ እንዴ ትከበተ እብ 
ደማነት ለተሀይብ ገበይ እግል 
ልሕፈዝ ወዲብ መንፈዓት እግል 
ልውዐል ሰበት ቀድር፡ ሐረስቶት 
እግል ልትነፍዖ እቡ ተሐሰበ።
ዲብለ መአሰሰት ለሸቁ አንፋር 

እብ ጀሀቶም፡ ብሩድ መክዘን 
አለቡ እት ረአስለ ፈርያት ሐርስ 
እንዴ ትከበተ ናይ ሕፍዘት ሽቅሉ፡ 
ሸባብ ናይ ምህነት መቅደረቶም 
ለለዓቡ ዲቡ ወተጃርብ ለነስኦ 
ምኑ መጃል ካልቅ ክም ህለ 
ሐቆለ አፍሀመ፡ ዐባዪ ሐረስቶት 
ለበክት እግል ልትነፍዖ እቡ 
ትሐሰበው።

ሰባትነ ደማ’ነ!ሰባትነ ደማ’ነ!

ዐብደለ መ/ዐሊ (መዐልም)

ጥሰት ልእንቤዕ ደሚር መሰትጥሰት ልእንቤዕ ደሚር መሰት
ሰለማዊት፡ “አይወ! አሃ! ሚ 

እግል እበለኪ ሐዜኮ መስለኪ”? 
አግመመአት ወትሰአለት ሰለማዊት፡ 
ከምሰለ እት ሰበር ሕኒት ለህሌት 
እት መስል፡ ትንፋሰ እት ለሀንፍእ፡ 
ለእቡ ዱዪግት ለዐለት አፍካር 
እግል አፍገሮቱ እት ጃርብ፡፡

እንዴ አትሌት፥  “ለእግሉ ነአምር 
እያሱ ሱረቱ እት ምቀደም ረአይ 
ዕንታትነ እንዴ ትጀጋለበት ምን 
እንርእየ፡ ሚ እግል ኒበልቱ ወኒዴቱ? 
አዜመ ቀደም በሊስኪ እሰሜዕ፡ አነ 
ላቱ ነፍሼ ተአመመአኒ ይህሌት፡
፡ ለእግለ አምር ሱረት እያሱ 
ለግርም ሐቆ ኢርኤኮ፡ ምስለ አዜ 
አሳናይ ገበአ እቱ እያሱ እግል 
እንበር ደሚርዬ ልትከበቱ እግልዬ 
የሀለ። አማን ወሃተ!! ሰበቡ ለአነ 
አምሩ ወእፈትዩ ለጠቢዒ ክልቀቱ 
ክልቀት ረባንየት ላተ እያሱቱ፡ 
ዘኑድ ለኢለሐዜ ወዋላይ እግል 
ሜርሒት፡ ሻምዬ ምስሉ ሀለ 
ወሐቆሁ ፈነ ወበደ እግል ልግብእ 
ቱ። ትዕግስቲ! ግርመት እያሱ 
ተአሚረ መስለኒ? እግልዬ ለእብ 
ሻሙ ሕብርዬ ትቀየረ ኢኮን፡ 
እግልክንመ ለምስልዬ ተአምራሁ 
ረቢ ደሌ ሰኣል ኢትሕዘዩ 
እግለ ወመስኡል። በስስስስ! 
ስምምምምዒዒዒኒ! ለትትትትራቅዕ 
ገሮሮሮብ ወለትትትትሳፌ ቀርበበት፡ 
ደሚሚሚሚርዬ ረድድድዩ እዬ 
የሀለ!” ቴለ ከጭሩይ አናቤዕ እበ 
ክልኤ መልተሐ ቀበሊት ደራገገት 
ሰለማዊት።

ትዕግስቲ ክምሰል ስሜተ እብ 
ሰብር ተአተንስየ ሐቆለ ጸንሐት፡ 
“ስምዒኒ፡ ሰለማዊት፡ ክምሰለ አዜ 
ምን አፉኪ እሰምዑ ለዐልኮ፡ ሻምኪ 
ሻም ጠዐም ከናፍር ቱ ለዐለ። እት 
ናይ መዝሀር ግርመት ቱ ለትዋተደ 
ከቅርድ የዐለ እግሉ ወቁሪነ 
አልባብ ኢደለ። ሻም ክል ዶል 
እት ቁሪነ አልባብ ቱ ለልሰቀቅ 
ወእብ ከርስቱ ለሰብቅ። እት በረ 
ለህሌት ላቱ ክል ዶል እግል ፈነ 
ዱሊትተ ከትትበለል ወትፈኔ ከእበ 
ለሀለዮተ ሰርት ወበዴ! እያሱ 
ሱረቱመ ግርመቱ እግል ግርመት 
ወሰርጎ ገቢሉ ቤዘ ምንዲ ወደየ፡ 
ግርመት ከርሱ ወምሕልል አማነቱ 
ድሊተ ብጽሕት ኢኮን። ሱረቶም 
እት ከያልነ ለህሌት፡ ወገሮቦም ምን 
መሐበርነ ልትፈንተው መናቢት 
እለ ዳልየት ውላደ ዐድነ ህለው 
ኢኮን!!፡ እያሱ ህዬ እንቲ ምንዲ 
ትረዪሙ ለሱረቱ ኢከለአዮም 
ወመሐበሩ የአጨንበ እቶም። 

ዋልዴኑ ህዬ ስጁድ ሽክር 
ወሐምዴ ሰጅዶ እሉ ህለው። 
አይወ! ረቢ ፈጭለ እግሉም 
ምንዲመ ኢካመለ። ረቢ መሐከ 
እግሎም ዎሮት እት ምግብ አዋልድ 
ትወለደ። አዜ እንቲ ውዳይኪ እት 
ርሕኪ እበዩ፡ እንዴ ኢኮን፡ እያሱ 
ላተ ስዋሩ አስክ ምልዐል እለ እተ 
ረአሰ ንሄርር ለህሌነ አርደቱ ሀለ፡ 

20 ክፈል

አላሁ ዓልም ሻም ለትመንሑ 
ወትትሓወሉ እትዬ ክምሰልኪ 
ምንዲመ ኢረክብ ምስል ተቀም 
ልብል ላተ ኢለሐግል”  ቴለ 
ትዕግስቲ ክእብ አዚመ ሀረዲት 
አናቤዕ ሕፉን ደራገገ ህታመ 
ዕንታተ፡፡

አይሱዚ ዓለ ባዚት እንዴ በጽሐት፡ 
አዳመ እንዴ ኢልትከረው ምነ፡ 
ረአሰ ሐር አስክለ እበ መጸአት 
ገበይ ትወለበት እቦም። ለእግል 
ሰልፍ ዶል እተ ዕያደት መጻም 
ለዐለው አንፋር እግለ ምስሎም 
መጸአው ልግበእ ወእግለ ሰዋግ 
እብ ክምእኒ ትሰአለው፥ “በጽሐነ? 
ዎርዲ ኤፍ እተያቱ? ዎርዲ ኤም 
ህዬ”? ላልብል ሰአላት እግል 
አድሕድ ትሰአለው እቡ። ለበሊሰለ 
ሰአላቶም ምነ ምስሎም ማጽኣም 

ለዐለው አንፋር ረድ ረክብ ዐለ።

ህተንመ ክምሰል ክል መጋንሓይ 
ሱረት እያሱ ክምሰል በዲር 
ለአምራሀ እግል ትትጽነሐን እት 
ልተምነየ፡ ትምኔት ሽንሂት ሰበት 
ኢተአረዌ እግለ ረቢ ፈትየ ወሐረየ 
ትዕግስቲ እግል ትትከበተ ናውየት 
እት እንተ፡ ሰለማዊት መትከባተ 
አማን ደሚረ እንዴ ኢረድየ እግለ 
ምን መትከባት አማን እት ሐሰት 
እት ትትደለል፡ ደሚረ ሾሽረ ዐለ። 

ስድፈት እተ ለምነ ክሊት መዐስከር 
ለሀለ ደካኪን ወገሃዊ ገሌ ጅርሖም 
ክቡድ ላቶም፡ ዐስከር፡ እብ ክል 
ክልኦት ወእብ መጃምዕ እተ ገሃዊ 
ማጽኣም ዐለው፡፡ እትሊ ወክድ እሊ 
እያሱ ምስል ጅማዐት እተ አካን 
ገህወት ልትሃጀክ ዐለ። ፈጀአተን 
ትዕግስቲ ድንዳን ህግያሁ ሰበት 
ሰምዐት፡ አስክለ አካንለ ገህወት 
እብ መጋይስ ፈርሀት ትቀራቀበት። 
አክለ ቀርበቶምተ ልበ ሰሬረት ህተ 
ዐንበልበለት እቱ ምነ። አርወሐተ 
ሰበት የአመመአተ፡ እዴሀ እት አፍ 
ልበ ካርየተ እት እንተ እግል ግሳይ 
ዋከሶት ጀረበት፡፡ እብ ብጣረ እት 
አብራከ ተንከበት ከደነት። ክለ 

ለሐጠረ ወለበሻለተ ሐበት ክል አካን 
እንዴ ገብአ ምነ፡ ከአማን እግል 
ኢትርአየ ወኢትስመዐ ከፈፍል 
ገሮበ እት ክል አካን ትሸርተከ 
ምነ። ትዕግስቲ ክም ለሀ አምዕል 
ሐዋኒት እት አርወሐተ ወፍክረ 
ስይጥርት እግለ ኢተአምር።

ምነ ምን ደኒን እት ግሳይ ጋብአት 
እተ ለዐለት አካን፡ አርወሐተ እንዴ 
አትሐየበት ከእግል ቀንጽ ክምሰል 
ነፈር ስኒን ወድኒን እት ሕማም 
እክሩም ወእልሕቱይ አዜመ እት 
አብራከ እት ትተንከብ እግል 
አርወሐተ እትተአትሓሌ እግል 
ቀኒጽ እት ባስር በጣረ ገብአት።
 
ትዕግስቲ ለእት አፍ ልበ ካርየተ 

ለዐለት እዴሀ፡ እትሊ ሓይል ማይል 
ለእግሉ ትወዴ ለዐለት፡ አፍ 
ልበ ሌጣ ሕጥጥት እበ ዐለት። 

እንዴ ኢትረፍዐ፡ እግለ አማዉር 
መጋይስ እንዴ ጀፈየ፡ ረአሰን ሐር 
ልትሰሐበ ምነ ለዐለየ ክልኤ እግረ 
እት ትስሕብ አስክለ ክርን እያሱ 
እግርስት እተ ለዐለት ገሀወት 
እብ መጆብ ሽሒግ ጌሰት። እተ 
ምቀደመ ገህወት እንዴ ገብአት፡ 
እግለ ለእግለ ትሰምዕ ለዐለት 
ክርን እያሱተ ለቴለ፡ ዔማተ እግል 
ትርኤ ረአሰ ቀደም ትሰየበት። 
ስድፈት ሐቴ ልብሰት ዐስከርየት 
ላብሰት ወለት እት ክልኤ ምርኩሽ 
ላትትመንቀሽ ቀይሕ ደላጊት 
ረአሰ እንዴ ገድለቱ ረአሱ ሐር 
ለታውየቱ ወለት ህተ ብርግሽ 
ወዴት እተ። 

ትዕግስቲ ለቁዩደ ለዐለ ሽዑር 
ፈርሀት ምን መዋጅሀት ምስል 
አማን፡ ክምሰለ ፍግረተ ወለት እንዴ 
ሐድገየ እብ ሸፋግ አስከ ጌስት 
ወሐር፡ “sister ሰላም። ከአፎ 
ህሌክም? ሰኒ ሐዬክም? አሰናይነ 
ለጀውሀረትክም ምን ኢከልኤነ 
ሞላዬ! ሐምዴ ተአስትህሉ ካልቅ 
ምድር ወሰመ። ምን እሎም እትለ 
ዕያደት ለህለው ዐሳክረ ገብእ 
እንቲ መስለኒ? ገሌ እያሱ ሐጎስ 

ላልትበሀል ዕንታቱ ዙቡጥ ምኑ 
ለዐለ ነፈር ተአምሪ ገብእ?፡ አዜ 
ድንዳኔ ህግያሁ መስለ እቼ እትለ 
ምነ ፈግርኪ ገሀወት። ከእግል 
አተድሌ አስከ እንዴ እገይስ እንቲ 
ፈገርኪ እቼ ኖሪት” ቴለ ከለ ባርህ 
ለዐለ ገጸ ገልመሸቱ ምነ። አስክለ 
ቅብላተን በጥር ለዐለ ደብር ዓለ 
ባዚት አትቃማት ፍርህ፡ አትናወረት 
ትዕግስቲ።

ለእግለ ትትሰአል ለዐለት ወለት 
እግለ ምን ሐን ብርከ ቅርጭት 
እግረ እግለ ክልኤ ምርኩሽ እበ 
ምጽባጠ እደየ እት አድሕድ እንዴ 
አትቃበለተን፡ ለቅርጭት እግረ እተ 
ረአሰን ከሬተ፡ ከእግል ሰኒ ትትፋጣነ 
ግንሐት ግዊት ገንሐተ።” እያሱ 
ወድ ሓጎስ? ሚሁ ትገብእ እግሉ 
እንቲ? ፈታይቱ እንቲ ሰለማዊት 
ሰመረአብ፡ አማንዬ ኢኮን ገብእ”? 
ለትከበተተ ወለት ሰኒ ሕፍን 
ክምሰልተ ምነ ሰአላተ አመረተ 
ትዕግስቲ። ሰበቡ ውሒዝ ለመስል 
ሰአላት እቡ ሀላፍቴ ቴለ። ለጊመት 
ፈርሀት ግልሙሽ ለዐለ ገጸ እንዴ 
ኢልትበየድ፡

“ኢቀባዬ አነ ሕቱ ወምስንየቱ 
ወአሚነቱ ወፈታይት ወምስንየት 
ፈታይቱ አነ። ፈታይቱመ 
ሰለማዊት ረዪም ይህሌት ሌሀ እተ 
አካን ክርሚት ተ” ቴለ እበ እዴለ 
ማነ አስክ ሰለማዊት ለረአሰ ፍንጌ 
ክልኤት እግረ እድንነት ለዐለት 
እት ተአሽር እግለ።

“አሀ! በገ! እንቲ ትዕግስቲ እንቲ 
ብበህለት ቱ?” ቴለ ከእደየ አስክለ 
ምርኩሽ ለአከተን፡ እግል ትሳለመ፡ 
ሓዝየት እት እንተ። እሊ ሰድ እሊ፡ 
ትዕግስቲ እንዴ ተዐለተት ህተ ወስ 
እንዴ ኢትወዴ መጸአተ ከእብ 
ስዕሞታት እት አድሕድ ወድቀየ።  

ሰለማዊት ትዕግስቲ መለሀየ፡ መስለ 
ዐስከርየት ወለት እትሊ ርዱድ እሊ 
እት ትትባለስ፡ ህተ ሐንገለ ምን 
ካርጠት ዐድነ ኤርትሪየ ፋግር እበ 
ዐለ ምስለኒ ሐቴሃንመ ኢደሌት። 
ረአሰ ዳንን እት እንቱ፡ ህዬ ምነ 
እግል ትዋጅሁ እምምት ለዐለት 
እያሱ ወለኢልትበደል ሻሙ እበ 
ሱዱፉ ለዐለ ምስክነ ዕንታት፡ 
ሄራር ሐያቶም እት ርሕለት ሻም 
ደንጎባሀ እግል ኢልግበእ ፋርሀት 
ዐለት፡፡ ድሚረ አማን እንዴ ትከበተ፡ 
ተአተላሌ ምስሉ ወለ ገራቢት ሰከይ 
ምን መሐጠት አማን ትቀፍር፡ እት 
ናይ ቀራር አለ ወሌሀ እርዩም እበ 
ዐለ ፍክረ።

ክምስል እሊ ተየልል እሊ ሳድፈከ 
እት ህለ፡ ሐቴ ፈዳቢት ሕክመት 
ህሌት እት ንዳል ትሕሪር ኤርትሪየ 
ለትወለደት፡ ወእት ዓዩነ ወናይ 
አማን መዛብጠ በአዊት ሂገ ለትሳሬ 
ለበህሌት፡ ተ!! ወትትበሀል ለዐለት፡ 
ሕክመት ስድቅ ወአማንተ!።  ህተ 
ሚ ትብል መስለክም?  (መልሀይከ 
ፍተዩ እንዴ ኢኮን፡ ኢትእመኑ!!) 
አዜመ ለእብ ሻም ነብዕ ለዐለ 

ዕንታት ሰለማዊት ሐቆ ምን 
ረአየት አማን ፈርሀ ወሀርበ፡ ለእግለ 
እንርኤ ለዐልነ እንቤዕ ሻም፡ እት 
ዕንታት ትትመሰሕ እግል ኢትዐሌ 
ተአፈርህ ህሌት። መባጥር ሻም 
እሎም ክልኦት ምን ኦስ ብቆት 
እግል ኢልትሀንፌ እፍሩህ ህለ።

ትዕግስቲ፡ እበ ሀዶማተ ሻበት 
ወለት ወእንዴ ኢትትረደድ፡ “ 
ሰለማዊት እንቲ ሚ ትዕግስቲ”? 
ብሂለ ሰኒ እትፍኩረ እት እንቱ፡ 
እግል ትትሰአለ አፍሀ ፈትሐት።

“እተየ ንተኣመር ገብእ? ወምንተ 
ስሜትኪ”? ትሰለት ትዕግስቲ።

“ጅምዐ እትበሀል። አምር 
ለምስንየቱ አነ፡ ወአሚነቱ፡ 
ወፈታይት ፈታይቱ ለቴክዩ እያሱ 
ምን አፍሁ ካሪክን ሰበት ኢለአምር፡ 
አምርኮክን። እንቲ ወመስንየትኪ 
ሰለማዊት ምን ህድግክን ውዕላም 
ኢነአምር። ትትዐንቀፈ ዐልክን 
ገብእ?” ቴለ። ጽኔሕ ወዴት ጅምዐ 
ሐር ውልብት እት እንተ፡ እንዴ 
አትሌት፡ 

“ ስምዒ ቲቲ። ሰለማዊት ወእያሱ 
ሩኡያም ሰበት ይህለው፡ እንዴ 
ኢተአስእለ አስክ ዎርዲ ኤፍ ጊስ 
እበ ክጽንሒነ። አነ ህዬ ሐቆ እንትን 
ጊስክን ጋሸ ማጽእከ ህለ እንዴ 
እቤሉ እግል እምጸአክን እቡቱ” 
ቴለ ከአስክለ ምነ ፋግረት ለዐለት 
ገህወት አቅበለት ምነ ጅምዐ። 
ትዕግስቲ እግል ኖሰ ፍክረ እት 

አድብር ሕሳባት ትፈንጠረ ምነ። 
ምን ጠቢዐተ ላኪን አማን ሰበት 
ትዋሌ እግለ ትዋጅሀ እምበል 
ፈርሀት ወሕላሌ እግል ትባልሐ 
ትባስር።

አስክ ሰለማዊት እት ገይስ፡ “ሚ 
ገብእ ኢበለ”? እት ትብልተ አስከ 
ትገይስ ለዐለት። ክምሰል መጸአተ 
ህዬ፡ 
“ሰላም፡ አፎ ቱ ክምእኒ አድኖኔኪ? 

ዐዶኪ ወከሲምኪ! ህቱመ ዐመሉ 
እት ከፍዩ፡ ዎሮት ማጽእነ ጸንሐ፡ 
ወእት ዎርዲ ኤፍ ህለ እያሱ 
እቱ ጸንሐክን ቤሌኒ” ቴለ ከእግል 
እያሱ እዱልያቱ ለዐለየ ጀንቢል 
እግሉ እንዴ ረፍዐት አስክለ ዕያደት 
ረትዐት እግለ። 

ሰለማዊት ሕሳባተ ኩፉል ምነ እት 
እንቱ እብ መሻገት ቀልብ እግረ 
ሰሐበት አሰረ። ድግም ምስል እንዴ 
አዝመየ ምነ ክል ምነን ክምሰል 
አርወሐተ ተቀም ወዴት። 

እት ዎርዲ ኤፍ ክምሰል ሸአገየ 
ሰለማዊት ክምሰለ ሔመ ለመክረሀት 
ለደኪለት ትሐዜ፡ እግረ ከእግረ 
ሐሊፍ እግለ ኣቢ እት እንቱተ እብ 
ሚ ልብሉከ እት ትትደከል ፍንጌ 
ክልእተን መሳፈት ሰኒ ንትል ህተ 
ተርፈት፡፡ ላመ አማን ወለሐሰት 
እት አልባበን ክምሰለ እት ዋቅዕ 
ትትርኤ ለዐለት ፍንቲትለ  መሳፈት 
ፍኑቲት ዐለት እት ደሚረን። ሰላም 
እት ትሐናክሽ ወትትመንቀሽ ዐሬት 
እበ ትዕግስቲ።



ሳልሕ ገመዐማርዐማርዐማር

44ገጽገጽ1919ይትይት ሰነት ዕልብ 16 ሰነት ዕልብ 16 አርቡዕ 22 አፕሪል 2026አርቡዕ 22 አፕሪል 2026

 ዊነ፡ አጅያል ብዙሕ  ለአፍሬት መድረሰት

ዕሙማይ መድረሰት ፈንየት ዕሙማይ መድረሰት ፈንየት 
ዊነ ምን ሚዶል ተአነብት ወሚ ዊነ ምን ሚዶል ተአነብት ወሚ 
ትመስል ህሌት?ትመስል ህሌት?
እለ መድረሰት እለ ዲብ ሰነት 

1985 ዲብ ዓራግ ለትአሰሰት 
እትገብእ ዲብ ሰነት 1997 ህዬ 
ዲብ እሊ አዜ ለህሌት ዲቡ 
መዲነት ነቅፈ መብነ እንዴ ትበነ 
እግለ እግል ደረሰ ክድመት 
ተሀይብ ህሌት። እግል ክልኤ 
ሰነት ህዬ እብ ቀለም ወብስር 
እዴ ተአደርስ። እለ መድረሰት 
እለ ለትትከበቶም ደረሰ 10ይ 
ፈስል እንዴ አትመመው ለመጽኡ 
ወ11 ወ12 ፈስል ህዬ ዲብ እለ 
መድረሰት እለ ለደርሶቶም። ዲብ 
እለ መድረሰት እለ ለልትሀየብ 
መሃኒ አስነዮት መካይን፡ ካህረበት፡ 
ሐዳደት፡ ነጃረት፡ ብነ ወዕሙማይ 
አሽቃላት ጸሪብ ሐጺን ለልትበሀል 
ስስ መጃልቱ። እብ አካዳሚየት 
ህዬ ሕሳብ፡ እንግሊዝ፡ ፍዚክስ፡ 
ከሚስትሪ፡ ተክኒካል ድሮን 
ወኮምፒተር ለሸምል ልትሀየብ።
እለ መድረሰት ምን ተእሲሰ ሰነት 

1985 አስክ 2025 ሐድ 4000 
ለገብኦ ደረሰ እድሕርት ህሌት። 
ምን እሎም 800 ለገብአ አዋልድ 
አንሳተን። እትሊ ወክድ እሊ ህዬ 
ሐድ 320 መቅደረሰት ኣዳም ህለ 
ዲበ ምን እሎም ለ245 ደረሳቶም 
94 አንሳይት ብቶም። ሙደርሲን 
ህዬ ምን 12+1 አስክ 12+5 
እንጅነሪን ለአትመመው ህለው 
ዲበ። ናይ እዳረት ሙወዝፊን ህዬ 
ምን 12አስክ 12+4 ለአትመመው 
ህለው ዲበ።
ሀደፍ እለ መድረሰት እብ ምህነት ሀደፍ እለ መድረሰት እብ ምህነት 

ለትጠወረ ሻብ አፍረዮት ምንማቱ ለትጠወረ ሻብ አፍረዮት ምንማቱ 
ምስል ሀደፈ ወተእሲሰ ዲብ ምስል ሀደፈ ወተእሲሰ ዲብ 
እሊ ባካት ነቅፈ ሀለዮተ ህዬ ሚ እሊ ባካት ነቅፈ ሀለዮተ ህዬ ሚ 
ለሀይብ?ለሀይብ?
ለተእሲስ ዲበ ወክድ ለሀይ 

መምህር ቃልኣብ ዘርኡ

መድረሰት ዊነመድረሰት ዊነ

ለዐለ መአሰሳት ሰውረት እግሉ 
ለገብእ ሰብ ምህነት እግል 
አፍረዮቱ ምኑቱ ለለትበገስ፡ 
ምስሉ ሕርየት ክም መጽአት ዲብ 
መጃል ተጠውር ወጠን ዶል ዐቢ 
ለልአወቄ ሻብ እግል አዳለዮት 
ዐለ። ዕሙማይ ለተጠውር ህዬ ምን 
መደት ተእሲስ አስክ እለ ለትረአ 
ተጠውረ ሕኩመት ዐቢ እህትማም 
እንዴ ሀበተ ምንዶል ዲብ ዶል 
ምስል ተጠውር ለገይስ አግቡይ 
እት ልታመም እግለ ተአተላሌ 
ህሌት። ክም መሰል ትትበኔ እት 
ህሌት እብ ሰለስ ደረጀት እግል 
ትትበኔቱ ለትከጠጠት ለአወላይት 
መርሓለት ዲብ ሰነት 1997፡ 
ለካልኣይት ህዬ ዲብ ሰነት 2000 
ለሳልሳይት መርሓለት ህዬ ምን 
ሰነት 2019-2022 ለከምክም ዐለ። 
እለ መርሓለት እለ ህዬ እግለ 
ለዐለ ንቁሳት ናይ ሙስተረሓት፡ 
መካትብ ወብዕድ እግል አትመሞት 
ለአመመት ዐለት። እብ አግቡይ 
ሰኒ ህዬ ተመ። እምበል እሊ ዲብ 
ሰነት 2008 ናይ ወርሻት ቃዐት 
ትወሰከ ዲበ ወሐዲስ ኣላት እንዴ 
መጽአ ክም ልትወተድ ገብአ። 
ሐቆ እሊ ዲብ 2014 ወርሸት 
አስነዮት መካይን ወሐዳደት እብ 
ተምዊል ለትረከበ ትሸቀ እግለ። 
ዲብ ሰነት 2020-2022 ህዬ ለአተ 
ዕሙማይ አሽቃላት ሐጺን ወብነ 
ምን ጀዲድ ክም ልትሳኔ ገብአ። 
አዜ ታርፈት ለህሌት ሐቴ ቃዐት 
ሌጠተ። ሕኩመት ዲብ ኩሉ 
እህትማም እንዴ ሀበት ለመድረሰት 
ሰበት አስኔተ ደረሰ እብ ሰኔት 
ሓለት እንዴ ደርሰው ወደሐረው 
ዲብ መአሰሳት ሕኩመት ክም 
ልትየመሞ ገብእ ህለ።
እሎም ምን እለ መድረሰት 

ለትደሐረው ደረሰ ዲብ ለትፈናተ 
መአሰሳት ሕኩመት ክም 
ትየመመው እብ ለትፈናተ አሽቃል 
ዲብ እሊ ባካት ነቅፈ ዶል መጽኦ 
ምስል መድረሰቶም ወሙደርሲኖም 
እግል ልትዋጅሆ ሰበት መጽኦ ህዬ 
መድረሰቶም ዲብ ሚ ሓለት ህለው 
እግል ትድሌ ወዕላቀቶም ክልዶል 
ለአተላሉ። እሊ ህዬ እግል ኩሎም 
ለሸምል ምንመ ኢገብእ ምስለ 
እህትማም ለወዱ ለህሌት ዕላቀተ። 
እግልሚ እብ ደረጀት ሕኩመት 
ክም ትየመመው፡ ዲብ አየ ወአየ 
ህለው ዲበ መድረሰት ለልትለአክ 
ሐብሬ ሰበት ኢህለ እንዲኢኮን፡ 
እብ ምህነቶም ከድሞ ወለአደምዖ 
ክም ህለው መፍሁምቱ። ሰበት 

እሊ፡ እለ መድረሰት እለ ሕሩያም 
ደረሰ ተአፈሬ ክም ህሌት ነቲጀተ 
ህዬ ዲብ ክሉ ወጠን ክም ህለው 
ዋዴሕ ቱ።
ደረሰ ምን አዪ ባካት ለመጽአው ደረሰ ምን አዪ ባካት ለመጽአው 

ቶም?ቶም?
ደረሰ እምበል ቀውምየት ረሻይደ 

ምን ክለን ቀውምያት ለመጽአው 
ቶም። እብ አቃሊም እምበል 
አቅሊም ግብለት በሐር ቀየሕ 
ህቶመ ምን ሰነት 2019 ወሐር 
ምስል ሪም ምድር ዲብ ብዕድ 
መዳርስ ፈንያት ገይሶ ሰበት ህለው 
እንዲኢኮን አስክ ምን አቅሊም 
ምግብ እንዴ ኢተርፍ ለመጽኦ 
ህለው። እብ ዕምር ርኤነ ምን 
ገብእ ህዬ ለነአሸው ውላድ 16 
ሰነቶም ለዐባዪ ህዬ አስክ 24 ሰነት 
ለበጽሖ ህለው። መሻረከት አዋልድ 
አንሳትመ ግሩምተ ለህሌት 
እግልሚ ምን 245 ደረሳይ ለ94 
አዋልድ አንሳተ እምብል ሰበት 
ህሌነ ለመሻረከተን ሰኒ ህሌት።
ምስል በራምጅ ዐማር ወጠን 

አርሐቦት መጃላት ናይ እለ 
መድረሰት እብ ከአፎ ልትርኤ?
እንዴ አባደርኮ ሻርሑ ዐልኮ፡ ዲብ 

እለ መድረሰት 8 ምህነት ለለሀይብ 

ቃዐትቱ ለዐለ፡፡ ክልኤ ናይ ስታት 
ወተክጢጥ ብነ ለልትበሀለ ምስል 
አሀምየት ናይ አሽቃላት ዐማር 
እትሊ ወክድ እሊ ደበአየ ከህለየ። 
ሰበት እሊ ስስ ቃዓት ምህናተን 
ለህለየ። እለ መድረሰት እግል 
አርሐቦት ህዬ ብዙሕ ተዕቢኣት 
ቱ እንወዴቱ ለህሌነ። ክም መስል 
ናይ ኤለትሮኒክ ለመስል እግል 
ልትወሰክ ዲበ ንትሰአል ህሌነ። 
እግልሚ ለመጃላት ወሰከ ምንገብእ 
ሌጣቱ ዐደድ ደረሰ እግል ልወስክ 
ለቀድር። እብ አሳስ መናህጅ ህዬ 
ዲብ ሐቴ ወርሸት 20 ደረሳይ 
ሌጣቱ እግል ልእተው ለህሌት 
እግሎም። እግልሚ በዝሐው 
ምንገብእ፡ ለበናይ እብ ዐመል 
ተጃርብ እግል ልውሐድ ምኖም 

ቀድር። ሰበት እሊ ዲብ ስስ 
ወርሸት ህዬ እብ 20 ሐድ 120 
ደረሳይ ሌጣቶም እግል ልድረሶ 
ለቀድሮ። ለታርፋት ለህለየ ክልኤ 
ትወሰከየ ምንገብእ ላኪን ዲብ 160 
አስክ 170 ደረሳይ እግል ልብጸሕ 
ቀድር። ሰበት እሊ ለበርናምጅ ህለ 
ምናተ ሕኩመት አዜ እሊ ለህለ 
እግልኩም እብ በቃዐት ክደሞ እቱ 
ለተርፈ ምስል ወክድ እግል ንርአዩ 
እት ልብሎ እጽንሓሙ ህለው።
መጦር እሊ ናይ ፈንየት 

ለልትሀየብ አካዳሚ ሐቆ ዲብ 
ማትሪክ ኢለአበጽሕ ለሀደፍ ሚቱ?
እሊ ለደረሰ ዲብ ኩልያት ለልአቱ 

እብ ገበይ መዳርስ ፈንያት እንዴ 
ተአሸክፉ ሰዳይት እግለ ኩልያት 

እግል ልግባእ እንዴ በህላቱ ዲበ 
ብዝሔ ለሳድፍ ደረሳይ። እሊ 
ደረሳይ እሊ ሕኔት ክልኤ ገበይ 
እበ ልትጸበጥ ሐቴ ገበይ እበ 
ክም ለአደምዕ እግል ልግባእ እበ 
ለደርሰዩ ህዬ ዲብ ተውዚፍ እንዴ 
በጽሐ መናበረቱ እግል ልምራሕ 
ለሀደፉቱ። ዲብ እሊቱ ህዬ ምክር 
ወሐብሬ ለንሃዮም፡፡ በዲር ክልኤ 
ሰነት እንዴ ደርሰው ዲብ ማትሪክ 
ሻርኮ ዐለው፡፡ እሊ ህዬ ምስል 
ረአይ ሕኩመት ዲብ እሊ ወክድ 
እሊ እንዴ ተርፍ ገይስ ህለ። እብ 
ጃንብነ ህዬ ሕኩመት ለደረሰ በክት 
እግል ተሀቦም ክልዶልቱ ረአይ 
ለእንቀድም።
ለህለ እግልኩም ኣላት ወሓለት ለህለ እግልኩም ኣላት ወሓለት 

ሙደርሲን ሚ መስል?ሙደርሲን ሚ መስል?
አነ ለእቀይሱ ምን 2014 ሙዲር 

ናይ እለ መድረሰት እንዴ ገብአኮ 
ለመጽአኮ እቱ ወክድቱ። እለ 
መድረሰት እለ ሙነዘመት ናይ 
አፍሪቅየ ምስል ሕኩመት እብ 
መትዓመዋን ኣላት ሐዲስ ክም 
ልትወተድ እግለ ገብአ። ወናይ 
ሙደርሲን ህዬ ምን ዶል ዲብ ዶል 
ወለ ምን ካርጅ ምህነት ለቦም እንዴ 
መጽአው ተእሂላት ሰበት ለህዩቦም 
ከአፎ ሰብ ምህነት ክም ገብኦ 

እተ ለሐልፈ ወክድ ሰሕፍይን 
ቅስም ጀራይድ አስክ ምዴርየት 
ነቅፈ እንዴ ተሐረከው እብ ክስስ 
መድረሰት ፈንየት ዊነ ወሓድር 
ቴለለ እግል ልድለው ምስል 
መምህር ቃልኣብ ዘርኡ ሙዲር 
መድረሰት ፈንየት ዊነ ሃድጋም 
ዐለው። ታምም ጽበጥ መቃበለቶም 
ህዬ ዲብ እለ ናይ ዮም ጥብዐት 
እግል ንቀድመ እግልኩም ቱ፡ 
ቅራአት በኪተት።

ሙሰውር፦ ክብሮም ጸሃዬ

ልትከደም እቱ ህለ። እብ ኣላት 
ህዬ ምስለ ብዕድ መዳርስ ፈንየት 
ትርእየ እት ህሌከ እለ መድረሰት 
ፈንየት ዊነ ለሔሰትተ። ለንአፈርዩ 
ህዬ ምስል ጠለባት ናይ ብነ ክም 
ባባት፡ ሸባቢክ ወብሊኮቲ ሑድ ናይ 
እስምንቲ ኢረኪብ ሳድፍ እንዲኮን 
ብዙሕ ወሕሩይ ሽቅልቱ ዲብ 
እለ መድረሰት ለልትሸቄ። ከለል 
ወሕዲነ ኣላት ለአምጽአዩ ለሳድፍ 
መሻክል ህዬ ኢህላኒ። ሑድ ክም 
ከራብ ናይ ካህረበት ኣላት እግል 
ልሳድፍ ቀድር እሊ ህዬ ምስል 
ሚዛንየትነ እንዴ ርኤነ ዐጠል 
እንዴ ሳድፊነ ምን ሽቅል ለበጠርነ 
እቱ ወክድ ኢህላኒ። እግልሚ እለ 
መድረሰት እለ ናየ ጀኔነተር ናይ 
ከህረበት ሰበት ህሌት እለ እሊ ክም 
ዎሮ ዔማት ናይ ጣቀት ናይ ኖሰ 
እንዴ ገብአ ምን ለነአሸት አስክለ 
ለዐቤት ሰለስ ደረጃት ክድመት 
ለልሀይበ ጅኔነተራት ህለየ እግልነ 
ወለ እሕትያጥ ህሌት እግልነ። ናይ 
ናፍታ ህዬ ናይ ወሬሕ ሰርፍየት 
ልትሀየበነ። እለ መድረሰት እለ ናየ 
ፍርም መልክ፡ ናየ ሕክምነ ህለ 
እግለ ሰበት እሊ ብዙሕ ለሳድፍ 
መሻክል ኢህላኒ።
እለ መድረሰት እለ ዲብ ታሪካይ እለ መድረሰት እለ ዲብ ታሪካይ 

መስከብ ፈራሰት ነቅፈ እስስት መስከብ ፈራሰት ነቅፈ እስስት 
ህሌት ከእግል ሸዐብ ነቅፈ ለትሀዩ ህሌት ከእግል ሸዐብ ነቅፈ ለትሀዩ 
መሳልሕ ሚ ህለ?መሳልሕ ሚ ህለ?
እለ መድረሰት እለ ሕኩመት 

እብ በርናምጅተ አሰሰተ፡፡ ኩለን 
ዲብ እለ ዐድ ለህለየ መዳርስ አዪ 
ተስሊሕ ምን ለሐዝየ ዲበነ መጽአ 
ወለ ለዐድ እግል ልትሸቄ እግሎም 
ለልሐዝዉ ምን ለሀሌ ዲብናቶም 
ለመጽኦ፡ ሕነ ላኪን ምስለ ለእግሉ 
ነአደርስ ሰበት ነአጻብጡ። ለገብአ 
ሙዋጥን እንዴ መጽአ አርማድዮ 
ሽቀው እግልዬ እንዴ ቤለ እግል 
ልትሸቄ እግሉ ኢልትቀደርኒ። ዐፍሹ 
እንዴ ጸብጠ መጽአ ምንገብእ ላኪን 
አርማድዮ ልግባእ፡ ባብ ወሸባቢክ 
እግል ልትሸቄ እግሉ ልትቀደር። 
እብ ፍንቱይ ህዬ ለመዳርስ ዲብ 
እለ መንጠቀት ለህለ ለሳድፈን ናይ 
ከራሲ ልግባእ ወብዕድ ከደማት ምን 
እለ መድረሰት ረክበ። እሊ መሳልሕ 
እሊ ህዬ ህለ እግሎም። ለደረሳመ 
ዲብ ታሪካይ ባካት ሰበት ህለው 
ዝያረት ዲብ ሳትሮታት፡ ነሻጣት 
ኬወ ወስድየት ግዱዓም ለመስል 
ካድም ዲቡ ምስል ተዕሊሞም እበ 
ናስብ አግቡይ ሰበት ወዱ እሊመ 
እግል ሸዐብ ነቅፈ ምነ አሀምየት 
ወሰዳይት ለልሀይብ መባደራት ቱ።

መሐመድ እድሪስ

ለናይ ደንጎበ መዓርክ ተሕሪር
ዲብ ሰነት 1961 ለአምበተ ንዳል 

ኩፈሕ መሰለሕ ሸዐብ ኤረትርየ፡ የም 
አለቡ ታሪካይ መራሕል፡ እት ኖስኖሶም 
ተእሲር ለወዱ ለትፈናተ ስያስያይ 
ወዐስከርያይ ተጠውራት እንዴ 
ተዐዳቱ፡ ሐቆ ናይ 30 ሰነት ረዪም 
ወመሪር ንዳል፡ ዲብ ማዮ 1991፡ እብ 
ለለትዐጅብ ዐስከርያይ ዐውቴ፡ እብ 
እስትቅላል ሸዐብ ኤረትርየ ተመ። 
ለዲብ ሰነት 1990-1991፡ ዲብ 
ጀብሃት ግንደዕ ወደቀምሐሬ ለገብአ 
ድቁብ ናይ መጃገረት መዓርክ፡ 
ህጁማት ደንከል ወቀበት አቶብየ 
ናይ ደንጎበ ሸፍ ጀብሀት ደቀምሐሬ 
መትጸባጥ አስመረ በገ፡ ጀሜዕ ፍገሪት 
ናይለ ቀደሙ ለዐለ ምህም ዐስከርያይ 
ወስያስያይ ተጠውራት ቱ።
ዲብለ ሐልፈ ሰለስ ዓላብ “ቅሰስ 

ተጃርብ ንዳል”፡ አስክ ዐመልየት 
ፈንቅል ለዐለ መራሕል ሽሮሕ ዐለ። 
እብሊ ሰበብ፡ እሊ መእተዪ እሊ፡ 
እግለ ቀደም ዐመልየት ፈንቅል ለዐለ 
መራሕል ክምሰል መትፋቀዲ እብ 
ሐጪር እንዴ አሸረ፡ ሐቆ ዐመልየት 
ፈንቅል ዲብለ ተለ ተጠውራት እግል 
ልረክዝቱ።

ከልፍየት
ምን ህጁም ዲብ መዳፈዐትምን ህጁም ዲብ መዳፈዐት

ዲብ ሄለል ሰብተምበር ናይ ሰነት 
1961 እብ ሑዳም ምሔርበት 
ለትወለዐት ሰውረት ኤረትርየ፡ 
ለተሐባለከ ድቁብ አውካድ እንዴ 
ተዐዴት እብ ብሼሽ ናይ አዳም 
ወመምተለካት መቅድረት ወተጃርብ 
ሐርብ ዲብ ከእልል፡ ዲብ መርሐለት 
1977-1978 እግለ ፈይሐ ምድር 
ኤረትርየ እግል ተሐርር ቀድረት። 
ምናተ እብ ሰበብ መትኣታይ እተሓድ 
ሶቬት ሜዛን ዐስከርየት ሰበት ትዘለለ፡ 
ጀብሀት ሸዐብ ተሕሪር ኤረትርየ፡ 
እግለ ሰዳይት ወምክር ናይ በ’ረ 
ቅዋት፡ ዲብ አፍሪቀ ጸላም እብ 
ዐቦቱ ዘበናይ ወለደቀበ ጄሽ እግል 
ልብኔ ለቀድረ ንዛም ደርግ፡ ዲብለ 
ትራየመ ናይ መጃገረት ሐርብ እንዴ 
ጸምደ እግል አትሐዋን፡ ምን ፋዬሕ 
ድዋራት ኤረትርየ እንዴ አንሰሐበ 
ዲብ አድብር ሳሕል እግል ልሽፈፍ 
ቀረረ። ዲብ ሰነት 1979 አስክ 1980 
ዲብለ ዐለ አውካድ ህዬ፡ ጄሽ ሸዕቢ 
ዲብ ጀብሃት ነቅፈ ወቅብለት ምፍጋር 
ጸሓይ ሳሕል እንዴ ሸ’ፈ እግል 
መደት 5 ሰነት ትሉሉይ ወራራት 
ደርግ እንዴ ትባጠረ ወአግበሐ ሐቆለ 
አፍሸለ፡ ዲብ ክልኢቱ ጀብሃት ህጁም 
ምዳድ እንዴ ሀረሰ፡ እግለ ዌራይ ጄሽ 

1ይ ክፋል

እንዴ አትሐወነ፡ ለናይ ድፈዕ ሰዋትሩ 
ድጌሁ አድመነ።
እብሊ ትሉሉይ ወራራት እሊ ደረር 

ትሩድ ለጀረ እቱ ጄሽ ደርግ ሐቆ 
ፈሸል ሓምሳይ ውራር፡ ምን ሐዲስ 
እግል ልትነዘም ወለዐበ ወራር 
እግል ልዳሌ ወቅት ለትሐዝዩ ዐለ። 
መርሐለት 1980-1981 ህዬ፡ ንዛም 
ደርግ፡ ዲብ መዳሊት ናይለ “ፊራሮ 
ቀይሕ ኮከብ” እንዴ ቤለ ለአተምበለዩ 
ርሽመት ክሉ ወራራቱ (ሳድስ ወራር) 
ቱ ለሓለፈዩ። ዲብ እለ መርሐለት እለ 
ፍንጌ ጀብሀት ሸዕብየት ወጀብሀት 
ተሕሪር ኤረትርየ ለደቀበ ሐርብ 
ኖስኖስ፡ ንዛም ደርግ ወቅት እንዴ 
ነስአ፡ ፋዬሕ መዳላይ እግል ልውዴ 
ሸበህ ምንክብ ሀበዩ። ዲብ ዮም 15 
ፌብራይር 1982 ህዬ፡ ለእብ መቅደረት 
አዳም ወመምተለካት መዳላይ ድቁብ 
ለገብአ እሉ እግል ጀብሀት ሸዕብየት 
ሐቴ ዶል እግል ዲመ እግል ለአስርተ 
ለተአወጀ ወራር አትበገሰ። እግል 
ሰለስ ወሬሕ እምበል አትካራም፡ ዲብ 
ጀብሃት ነቅፈ ወቅብለት ሳሕል፡ በርከ 
ወሐልሐል፡ ደመዊ መጃገረት ሐቆለ 
ወደ ህዬ፡ ጄሽ ደርግ ዝያድ 55.000 
ከሳር አዳም 
(ማይታም፡ ሕኩራም 
ወጽቡጣም) እንዴ 
ረፍዐ ህንዲዶሁ 
ህምድ ትቤ። ዲብ 
እሊ ፍርስነት 
ዛይደት ኤረትርዪን 
ለትረአ እቱ ሐርብ 
መሪር እሊ ምነ እግለ 
ወራር ለትባጠረው 
13.000 ለገበኦ 
ሙ ና ድ ሊ ን ፡ 
ሐድ 2700 
ለአስተሽህዶ እት 
ህለው፡ ሐድ 5000 ክቡድ ወሸበህ 
ጅረሕ ሳድፈዮም። ዝያድ ሰር ምን 
መቅደረት አዳም ጄሽ ሸዕቢ ሹሀደእ 
ወሙጀርሒን ገበኦ እት ህለው 
ተኣምርተ መራረት ናይለ ሐርብ 
ወስሙድ ምናድልቱ።
እሊ ፈለል እሊ ለኢትከበተ ንዛም 

ደርግ፡ “ጀብሀት ሸዕብየት ዲብ 6ይ 
ወራር ክሉ ረአሱ ሒለተ ሐወነት፡ 
ፍክ እንዴ ኢትረክብ  ሃጀሞተ” እበ 
ልብል ብስር፡ ሐጪር ወሻፍግ መዳሊት 
እንዴ ወደ፡ ዲብ ማርስ 1983 ሳብዓይ 
ወራር (ስቱር ወራር) ትበገሰ። እሊ 
ወራር እሊ ህዬ ሐቆ ናይ ስስ ወሬሕ 
መጃገረት፡ ዲብ ሰር ወሬሕ ኦጎስት 
1983 እብ ፈሸል ጄሽ ደርግ ተ’መ። 

እብሊ ሰቦዕ ወራራት፡ ጄሽ እስትዕማር 
አቶብየ ዲብለ ሐወነት ደረጀት 
ትትከሬ እት ህሌት፡ እብ ቃብል 
እሊ፡ ጀብሀት ሸዐብየት ምን አባይ 
ስለሕ ወመፈጀራት ዲብ ነዜዕ ናይ 
ዘብጥ መቅደረተ፡ መትነዛመ ሐቆለ 
አደቀበት፡ ዲብ ድጌሀ ለዐለ ለትፈናተ 
ወራታት፡ ሎጂስቲካይት መቅደረቱ፡ 
መትነዛመ እት ተዓቤ ወተአደቅብ 
መጸአት። ምናተ እተ ወክድ ለሀይመ 
ናይ መርሐለት ስትራተጂያይ ህጁም 
እግል ትትዐዴ እግል ትሕለፉ ለዐለ 
እለ መራሕል ዐለ።
መርሐለት መዋዘነት (ጃልነት)
ዲብ ሰር ወሬሕ ጃንዋሪ 1984፡ 

ጄሽ ሸዕቢ ዲብ ዐሊግድር ወተሰነይ 
ዕስኩር ለዐለ ጄሽ አባይ ሐቆለ 
ደመረ፡ ዲብ ማርስ ናይለ ሰነት 
ለሀ፡ ዲብ ረአስለ ዲብ ቅብለት 
ሳሕል እግል ዝያድ ሐምስ ሰነት 
ሻፍፍ ለዐለ እብ “ውቃው እዝ” 
ለልትአመር ጄሽ ደርግ መደምራይ 
ህጁም እንዴ ጠለቀ ዐውቴ ወሰርገል 
ጃቀፈ። እሊ ናይ ስነይ ወቅብለት 
ሳሕል ዐውቴታት ዐቢ እሊ፡ እግል 
ጄሽ ሸዕቢ ምን መርሐለት መዳፈዐት 

ዲብ መሐርለት ተዋዝን ዐደዩ። ዲብለ 
ተለ ናይ ተዋዝን መርሐለት ህዬ፡ 
ጀብሀት ሸዕብየት ለትፈናተ ስያሳይ 
ወዐስከርያይ መካስብ ለዐለ እሉ፡ ዲብ 
ጀብሃት ልግበእ ወግረ ከጥ አባይ 
ብዙሕ ህጁማት ነኣይሽ ወዐመልያት 
ወዴት። ዎሮ ምን እሊ ለዲብ ዮም 
21 ማዮ 1984፡ ውሕዳት ኮማንዶ 
ጄሽ ሸዕቢ እግል መርከዝ ቅወት 
ጀው አስመረ እንዴ ሀጅመው 30 
ጥያራት ሐርብ ለትደመረ እቱ 
ምስተንክራይት ዐመልየት ተ።
ዲብ ጁላይ 1985፡ ጀብሀት 

ሸዕብየት፡ እግለ ጄሽ አቶብየ እብ 
ደቅብ ሻፍፍ እተ ለዐለ ባርንቶ እንዴ 
ሀጅመ ጸብጠየ። መትጸባጥ ባርንቱ፡ 
እግል ንዛም ደርግ እት ሸቀላት 
ወድንጋጽ ካረዩ። እብሊ ህዬ፡ ምን 
አቶብየ እብ ግዲደ ጄሹ እንዴ ሐየበ 
ድቁብ ህጁም ምዳድ ጠለቀ። እበ 
ወደዩ ህጁማት እግል ባርንቱ ተሰነይ 
ወዐሊግድር እብ ድማን ጸብጠየን። 
እብሊ ዐውቴ እሊ መዕነውየት ሰበት 
ረክበ ህዬ፡ ጄሽ ጀብሀት ሸዕብየት 
ከላስ ሒለቱ ድዕፍት ዲብ እንተ 
እግር እግሩ እንዴ ነሸብከ ሃጀሞት 
እበ ልብል ፍክር፡ ምን ሐዲስ እት 
ጀብሀት ቅብለት ሳሕል እንዴ አቅበለ 
ዲብ ዮም 10 ኦክቶበር 1985 እብ 

ጀብሃት ነቅፈ ወቅብለት 
ሳሕል “ፊራሮ በሕሪ-
ነጋሽ” ለአተምበለዩ 
ሳምናይ ወናይ ደንጎበ 
ወራር አትበገሰ። ሐቆ 
ናይ ክልኦት ወሬሕ 
ድቅብት መጃገረት ህዬ፡ 
ጄሽ ደርግ ከሳር ዐባይ 
እንዴ ረፍዐ ሀደፉ እንዴ 
ኢበጽሕ ፈረሽክ ገብአ።
መርሐለት 1986-

1987 ጄሽ ሸዕቢ 
እግል መቅደረት አባይ 
እብለትፈናተ ደረጀት 
ሃገጎት፡ ዲብ ግረ ከጥ 
አባይ፡ ብዙሕ ናይ 
ዐሳባት ወመትሐርካይ 
መዓርክ ወዐመልያት ወዴ እተ ለዐለ 
ወክድ ቱ። እብሊ ህዬ አባይ እት 
ዓቅቢት ግራሁ አተ። ዐባዪ ፊራሮተ 
እንዴ ኢደቅበ ህዬ ዲብ መዳፈዐት 
እንዴ ተሐደደ ተርፈ።
መርሐለት ስትራተጂያይ ህጁም
ዲብ መርሐለት ተዋዝን (ጃልነት)፡ 

ዲብ ረአስ አባይ እበ ገብአ የም-አለቡ 
ዐመልያት እዴ ዛይደት ዲብ ጸብጥ 
ለመጽአ ጄሽ ሸዕቢ፡ ዲብ መርሐለት 
ስትራተጂያይ ህጁም እንዴ ተዐደ፡ 
ዲብ ማርስ 1988፡ ጀብሀት ነቅፈ 
እንዴ አፍረሰ ዲብለ ጀብሀት እግል 
ሐድ 10 ሰነት እብ ሳብት እንዴ 
ሸ’ፈ ልትጃገር ለዐለ እብ ስሜት 
“ናደው እዝ” ለልትአመር ድቁብ 
ጄሽ ዲብ ከርዶን እንዴ ኣተ ሐቆለ 
ደመረዩ፡ እግል አፍዐበት ለሐረረ 
ስርጉል ታሪካይ ህጁም ወደ። 
ዲብ እሊ ሐርብ እሊ እግል ሰልፍ 
ወክድ፡ መጦር ጄሽ ደርግ ፍሩራም 
ለዐለው ወላድ ሶቬት ጌምየት 
ክልኦት ኮሎኔል ወኦሮ ቃእድ ምእት 
ትጸበጠው። እብለ ዐመልየት እለ ጄሽ 
ሸዕቢ ቀደም እሊ ወክድ እሊ ዕንዱቁ 
ለኢለአምር፡ 130 ሚሊ ሚትር 
መዳፍዕ፡ BM 21 ሌክፋይ ሳሩክ 
ወዝያድ 50 ደባባት ወለትፈናተ 
ስለሕ እብ ብዝሔ መፈጀራት ሰልበ። 
እሊ አስለሐት እሊ ምስለ ቀደሙ እብ 
ዶልዶሉ ልትጸበጥ ለዐለ አስለሐት 
እንዴ ትጀመዐ፡ እግል መቅደረት 
መከናይዝድ ጄሽ ሸዕቢ ዝያደት 
ክምሰል ትደቀብ ወደ።
እብ ወስፍ ናይለ ወቀት ለሀይ 

አሚን ዓም ጀብሀት ሸዕብየት 
ምናድል ኢስያስ አፈወርቂ፡ እሊ 
ስትራተጂያይ ህጁም እሊ እግል 
ሰልፍ ኢነት መስተዕምረት አቶብየ፡ 
ሀለዮቶም ዲብ ኤረትርየ እግል 
ልተላሌቱ መ ኢፋል እት ሸክ 
ለካርፈዮም ቱ ለዐለ። እብሊ ህዬ፡ 
ግራሀ ዐመልየት ዲብ ዮም 31 
ማርስ 1988 ንዛም ደርግ ሻፍግ 
እጅትመዕ እንዴ ትላከ፡ ናይ ወቅት 
ብጽዐ ወዐስከሮት አዋጅ ቀረረ። 
እበ እተ መደት ለሀ ለፈግረ አዋጅ 
ዐስከሮት፡ እብለትፈናተ አስባብ ምን 
ጄሽ ሱሩሓም ለዐለው አንፋር ጄሽ 
ንዛሚ ልግበኦ ወክድመት እት ጄሽ 
ለአቀብሎ እት ህለው፡ ዲብ ተድሪብ 
ለዐለው ዐሳክር ሐዳይስመ ዲብ 

መደት ሐጫር እንዴ ተዐለመው 
ዲብ ጀብሀት ሐርብ ክምሰል ሸ’ፎ 
ገብአ። እምበል እሊ ደርግ፡ እተ 
ዶሉ ምስል ሕኩመት ሶማል ናይ 
ሰላም እትፋቅየት እንዴ ፈርመ፡ ዲብ 
ምፍጋር ጸሓይ አቶብየ ምነ ዐለ ጄሹ፡ 
ክፋል ዐቢ አስክ ኤረትርየ አግዐዘዩ። 
ምን ትግራይ ምውዳቅ ጸሓይ 
አቶብያመ፡ 3 ክፍለ-ጦራት እብ 
ሸፋግ ዲብ ኤረትርየ ኣተዮም። ዲብ 
ትግራይ እግል ዓቅቢት ለሐድገየ 
ቅወት ዲብ ጨቢብ መዳይን ሰበት 
ተሐደደ፡ ብዙሕ ድዋራት ትግራይ 
ምን መራቀበት ጄሽ ደርግ ፈግረ። 
እምበል እሊ ንዛም ደርግ፡ ዲብ 
ምውዳቅ ጸሓይ ኤረትርየ ምን ከረን 
አስክ ተሰነይ እሽፉፉ ለዐለ ጄሽ እብ 
ሸፋግ እንዴ ሰሐበዩ፡ መትቀዳም ጄሽ 
ሸዐቢ እግል ልክረዕ፡ ዲብ ጀብሀት 
ከረን አሽፈፈዩ። እብ ተእሲር 
ዐመልየት መደውሻሽ ናደው እዝ፡ 
መዳይን ተሰነይ፡ ባርንቱ ወአቅርደት 
ተሐረረየ። ጄሽ አባይ ምን በርከ ቅፈቱ 
እንዴ ጤመ ትነሐ። ሐቆ ተድሚር 
ናደው እዝ፡ ጀብሀት ሸዕብየት፡ እግለ 
ትሰርጌቱ ዐውቴ እግል ልንዘዕ፡ ዲብ 
ወቅት ሐጪር፡ ምነትፈናተ ድዋራት 
አቶብየ ወኤረትርየ ለተሐረከ ጄሽ 
አባይ ብዝሔሁ ዝያድ 90.000 
በጽሕ ዐለ። ደርግ እለ መቅደረት እለ 
እንዴ አትፈረረ ዲብ ጀብሀት ከረን 
ናይ ሞት ወሐዮት ሐርብ ወደ። 
ምናተ ጄሽ ሸዕቢ ለሰጀለዩ ዐውቴ 
እግል ልንዘዕ ኢትቀደረ። እብ ቃብል 
እሊ ጄሽ ሸዕቢ እብ ምፍጋር ጸሓይ፡ 
እግል ሳሕል ምስል ሰሜናዊ ባሕሪ 
ወጋድሞታት ሰምሀር ለለአትራክብ 
ፋዬሕ አካናት እግል ልጽበጥ 
ቀድረ። ጄሽ ጀብሀት ሸዕብየት እግል 
እሊ አካናት እሊ ክምሰል ራቀበ ሐሬ 
እግል ዐመልየት ፈንቅል መንገአት 
ለከስተ ዐቢ ስትራተጂያይ አሀምየት 
ለዐለ እሉ ሐደስቱ።
ሐቆ መደውሻሽ ናደው እዝ፡ 

ዲብ ሰነት 1989፡ ጄሽ ሸዕቢ 
ናይ መከናይዝድ መቅድረቱ 
ወዐስከርያይት በቃዐቱ ለአርአ እቱ 
ህጁም ዲብ ጋድሞታት ሰምሀር 
ጠለቀ። ጄሽ ሸዕቢ እግል ዐመልየት 
ፈንቅል ልትበገስ እት ህለ በገ፡ 
እብ ሒለት አዳም ወስለሕ አ’ገር 
ወመከናይዝድ ዲብለ ትወቀለት 
በቃዐት ባጽሕ ዐለ።

ዕንጃረዕንጃረዕንጃረዕንጃረ
ከልሹም መሐመድ

አድሐነት ዐንዶም ዲብ ንዳል ተሕሪር

ጀማሂር ሳሕል ናይ ሰነት 
2026 ናይ ሰነት ሐውልየቱ 
ዲብ ምዴርየት አፍዐበት እዳረት 
ደዋዬሕ ናሮ አንስ ምን ዮም 
30-31 ጃንዋሪ ክምሰል ወደ 
ምን አክባር ቱቡዓሙ ህሌነ። 
ዲበ መናሰበት ምን አስመረ፡ 
ግንደዕ፡ ከረን፡ ጋሽ በርካ ነቅፋ፡ 
አፍዓበት ወቅሮረ ለመጽአው 
አንፋር ጀማሂር ሳሕል ለዐለው 
ክምሰልሁመ ዌርሰት ናይለ 
ቀዳምያም ላቶም ሸባብ ሓድራም 
ዐለው።
ዲብ እለ ቃልየት መናሰበት 

ለመጽአው ሰሮም ገሮቦም ለነቅሰ 
ገበኦ እት ህለው፡ ሰሮምመ እብ 
ሕማም ወዕብ መራኩሽ እንዴ 
ጸብጠው ለመጽአው ዐለው። 
ሐቴ ምነ ምን ተእሲስ ጀማሂር 
ሳሕል ዲብ ናሮ ወእብ ፍንቱይ 
ዲብ ባካት ቃምጬወ እተ ዐለ 
መዐስከር ጀማሂር ምፍግር ገሊል 
ናድል ለዐለት ወዲብ አፍዘዖት 
ነዘሞት ወዐንደቆት ሸዐብ 
ዶር ዐቢ ለተልሄት ምናድለት 
አድሐነት ዐንዶም፡ ባካት ናሮ 
ክመ ቀደም 50 ሰነት ወለት 24 
ሰነት ሻበት ዲብ እንተ ዲብ ትስዔ 
ወተአለምቤ ዲብ ወራታት ሸዐብ 
ክስእት እቱ ለዐለት ወክድ እንዴ 
ኢገብእ፡ ዮም ምርኩሽ እንዴ 
ጸብጠት እብ አዳም ዲብ ትደገፍ 
ዶል ትርእየ ለንየት አክልኣዪ 
ክምተ ሸክ ኢትወዴ። እግልሚ 
ለዐቤት ወለሸንገለት እቱ መራር 
ወጥዕም ለጠዐመት እቱ ምድር 
ምሔርበት እግል ትምጸእ ለዐለ 
እለ ዐሸምቱ ለአምጸአየ ዲኢኮን 
ሒለት እንዴ ረክበት ወእንዴ 
ተዓፌት ኢኮን ለመጽአት።
ከዲብ ናሮ እንዴ ትዋጀሀነ 

ምስለ ህጁካም ዐልነ። አድሐነት 
ግረ እንዴ አቅበለት ዲብ ንዳል 
እግል ትፍገር ለቀሰበተ ሓለት 
ወምዶል ናደለት እብ ፋዬሕ 
ሸርሐት እግልነ። ህተ ዲብ ሰነት 
1952 ዲብ አስመረ ለትወለደት፡ 
ወድራሰትመ አስክ ዓስራይ 
ፈስል ለበጽሐትተ። ዲብ ንኡሽ 
ዕምረ ህዬ ምስል ቅዋት ሸዕብየት 
እንዴ ትነዘመት ቀበት አስመረ 
እንዴ ገብአት ክሉ ምነ ለልጠለብ 
ትወዴ ወተአገዴ ዐለት። 

ከዲብለ መናሰበት ምስለ ከዲብለ መናሰበት ምስለ 
ለወዴናሀ መቃበለት እብ ክሱስ ለወዴናሀ መቃበለት እብ ክሱስ 
ኸልፍየተ ዲብ ሸሬሕ ክእነ ኸልፍየተ ዲብ ሸሬሕ ክእነ 
ትብል፡ ትብል፡ 

አነ ሐቆ ድራሰቼ ወእብ ፍንቱይ 
ታስዓይ ፈስል ክምሰል ሐለፍኮ፡ 
እግል እዋስል ኢቀደርኮ። 
እግልሚ ኣቡዬ ዐስከሪ ዐለ 
ክምሰልሁመ አብ 8 ጅነ ሰበት 
ዐለት ወመናበረት ተሐይሉ 
ሰበት ዐለት፡ አደሐ እግል እሽቄ 

ኣድሓነት ዓንዶም 2026ኣድሓነት ዓንዶም 1978

1ይ ክፋል

ወዓይለቼ እግል እስዴ ወላሊ 
ህዬ ድራሰቼ እግል እዋስል 
ቀረርኮ። ምሴት ዲብ እደርስ ህዬ 
ዓስራይ ፈስል ክምሰል በጽሐኮ 
ዲብ ሬድዮ አስመረ በክት 
ሰበት ረከብኮ  ዲብ ሰነት 1972 
ዲቡ እግል እሽቄ አምበትኮ። 
ምስሉመ ሕጺት ሰበት ዐልኮ 
ተሀዴኮ ወአናመ ጼወ እግል 
አስስ ቀደርኮ። ምህሮ፡ ሐዳር፡ 
ሽቅል ክሉ እብ ሐቴ ገበይ ገይስ 
ዐለ። ክሉ እንዴ ከሀልኮ እንዴ 
ይእትሐለል 12 ፈስል ዲብ ሰነት 
1974 አትመምኮ። 

ዲብ ሽቅል ሬድዮ እብ ከአፎ ዲብ ሽቅል ሬድዮ እብ ከአፎ 
አቴኪ ወሚ በራምጅ ተአዳሊ አቴኪ ወሚ በራምጅ ተአዳሊ 
ዐልኪ?ዐልኪ?

ዲብ ሽቅል ሬድዮ አቴ ዲብ 
ህሌኮ እብ በርናምጅ አዋልድ 
አንሳት አስተብዴኮ። ladies 
program ልትበሀል ለዐለ ዲብ 
ሬድዮ አስመረ፡ ሰንበት ንኢሽ እብ 
ክሱስ ዕበያት አጀኒት፡ አግቡይ 
ሙነት ወረፌዕ ጼወ አዋልድ 
አንሳት ለከስስ በርናምጅ አዳሌ 
ዐልኮ። አተሉት ሕርያን ሕላይ 
አዳሌ ወእቀድም ዐልኮ፡ ከሚሽ 
ህዬ ምስል አርአየ በላይ ሸዐብ 
ሚ ልብል ህለ ለልብል በርናምጅ 
ክሉክሉ ሰለስ በርናምጅ አዳሌ 
ወእቀድም ዐልኮ። እብ ክእነ 
አተላሌ እንዴ ዐልኮ አዳም ዲብ 
ነቅስ ክምሰል ጌሳመ ዲብ አክባር 
አቴ ዐልኮ። ዲብ አክባር ብዙሕ 
እንዴ ይአተላሌ፡ በዐል ቤቼ ዲብ 
ሰነት 1975 አስክ ሜዳን ሰበት 
ፋግር ዐለ እት ረአሼ ብዙሕ 
ናይ ስለለ መዋዲት ሰበት ሳደፌኒ 
ወአናመ ሓልቼ ምን ወክድ 
ዲብ ወክድ ዲብ ብቆት ልትካሬ 
እርእዩ ሰበት ዐልኮ፡ ለዲብ ከርስ 
ምስል ሰውረት እወድዩ ለዐልኮ 
መትዓዋን ዱቅሪ እግል እናድል 
ወበዐል ቤቼ እግል ዐሬ ቀረርኮ።
ለወክድ በዐል ቤቼ ዲብ ሰውረት 

ክምሰል ፈግረ፡ ናይለ ወክድ 
ለሀይ ጀነራላት ብእስኪ አስክ 
ወንበዴ ሰበት ጌሰ፡ አዜ እግልነ 
ተሀደይ እለ ኢወዴኪ ምንገብእ 
ለትመጸእኪ መስኡልየትኪ 
ኢንትሐመል ዲብ ልብሎ እግል 
ለአትፋርሁኒ አስተብደው። 
እብሊ ህዬ ዎሮ ምነ ጀነራላት 

ዲብ ቀበት ሐቴ ሳምን ምስልዬ 
ህዳይ እግል ሊዴ ኖሱ እንዴ 
አክለሰ እግል ልህዴኒ ብርንቶ 
ክምሰል ገብአ አምር ሰበት ዐልኮ፡ 
ወለ ቴለል ለአፈርህ ሰበት ዐለ፡ 
ህዳይነ ዲብ አምዕል ኸሚሽ 
እግል ልግበእ ዲብ መዳሊት እት 
እንቱ አነ እሲት ፋርስ ዲብ አነ 
አዜ ምስል አባዬ እግል እትሀዴ 
ወእውለድ ዔብ ወጥልም ሰበት 
ቱ። ወእግል ርሕዬመ ዲብ ብቆት 
ለካሬ ምን ገብአ፡ ልሕሱብ ዐለ 
ህዳይ ኸሚሽ ዲብ ልትበሀል አነ 
ዲብ ዮም አተሉት አስክ ሜዳን 
ትወከልኮ።
እትሊ ወክድ እሊ እት ሰውረት 

እግል እፍገር ክምሰል ቀረርኮ፡ 
ለዲቡ ዐለው መነዘማት ዲብ 
ቀበት መዲነት እንዴ ገብአኮ 
እግል እሽቄ ተሐሰበውኒ። አነ 
ላኪን ዲብ ቀበት አባይ ወብእሼ 
ዲብ ሜዳን፡ ወምስሉመ ዙባጥ 
አቶብየ እግል ንህዴኪቱ ዲብ 
ልብሎ ወዲብ ለአትፋረሆ 
ለእሸቅዩ ሽቅል ከጠር ሰበት 
ገብአ፡ ክሉ ረአሱ ይአቀብል እቤ 
ወክመ ሐሰብኩወ አስክ ሳሕል 
ሌጠ ትከሬኮ። እሊ ህዬ ብእሼ 
ኖሼ እንዴ ነዘምኩው ወዲብ 
ሰውረት እግል ልፍገር ገበይ 
ክምሰል አጽበጥኩው፡ አዜ ግራሁ 
ጀነራላት አባይ እግል ልተልሀው 
እቼ ዔብ ሰበት ገብአ እባዬ ምን 
መንበረት ዲብ አስመረ ንዳል 
ሐሬኮ ወአስክ ሜዳን ትወከሎ።

ምን አስመረ እብ እሱወ ገበይ ምን አስመረ እብ እሱወ ገበይ 
ፈገርኪ ወለሓለት ከአፎ ዐለት ፈገርኪ ወለሓለት ከአፎ ዐለት 
እተ ልብል ሰኣል እት በልስ እተ ልብል ሰኣል እት በልስ 
አድሐነት ክእነ ትብል፡አድሐነት ክእነ ትብል፡

ምን አስመረ እብ ገበይ 
ዐዲንፋስ ድርፍቶ ለፈገርኮ። 
አስክ ድርፎ ለዐለት ገበይ 
እግልዬ ሰኒ ስድት ወግምጪት 
ሰበት ዐለት፡ ወግያስ ዲብ ከደን 
ሰልፍዬ ሰበት ዐለ እገርዬ ክሉ 
እብ አጽለዐት ፈጨቅጨቅ ቤለ። 
እሊ ክሉ አስሉል ዲብ ሐንክሽ 
ወእብ ምርኩሽ ዲብ እትመቀሽቱ 
እካይዱ ለዐልኮ። ዲብ ድርፎ 
ወልደንኪኤል አብርሀ እንዴ 
ትከበቴነ ምን ድርፎ ምስል ብዕዳት 
ሰቦዕ አዋልድ ወስስ ሕጻን አስክ 
ፍልፍል ሰለሙነ ለአትበግሰነ እት 
ህለ ምስለ ዐለ እቼ አጽለዐት 
ወሕንኩሽ ላንድሮቨር ዲብ ባካት 
ርእሲ ዓዲ እግል ትምጸእ ሰበት 
ቱ ምስለ ትገይሲ ቤሌኒ። አነ 
ላኪን ምን ጀማዐቼ እት ረአስ 
መኪነት ሸነን ዲብ እብል እግል 
ኢጊስ ይሐሬኮ። ጅማዐቼ ለረኤት 
ትርኤኒ እቤ ወእብ ምርኹሼ 
ዲብ ሐንክሽ እት እብል አስክ 
ሳሕል ትበገስኮ። 
ምን ሰለሙነ ሽዕብ ገድገድ 

ክምሰል በጽሐነ፡ ተዐብነ ወዲቡ 

ሰከብነ። ምን ቅብላት መብረሀት 
መኪነት ረኤነ፡ እሊ ወክድ 
እሊ ፈርሀነ፡ ዲብ አቶብየ አቴነ 
በህለትቱ፡ ክልነ ደንገጽነ። ሐር 
ላኪን ለገበይ መርሑነ ዐለው 
ምናድሊን ስምነ እኩም እሊ 
መካይን ሸዕብየት ቱ ቤለውነ። 
ለመካይን መኻይን ዐስከሪ ምን 
አቶብየ ለትሰለበ ዐስር ከፈራቱ 
ማግ ለልትበሀል ክልኤ መኪነት 
ክምሰል ብነ ህዬ በሸረውነ። ምን 
ቅያስ ወለዐል ፈርሐነ። ሰውረት 
እምበል አድግ ወገመል መኪነት 
ታበት ለህሌት መስል እትነ 
ይዐለ። ሐቆ እለ ዲብ ረአስለ 
መካይን እንዴ ጸዐነውነ ሸነን 
ዲብ እምብል ምን ሽዕብ ሕሊል 
ዒን በጽሐነ ወዲቡ አስመንነ። 
ለወክድ ምስለ ዐለ ተዐብ ወሪም 
ገበይ እግል ልግበእ ቀድር ጥጋዕ 
ሐመምኮ።
እትሊ ወክድ እሊ በዐል ቤቼ 

ዲብ ቅዋት ውዞዕ ዐለ። ምን 
ዒን እት መኪነት እንዴ ትጸዐንነ 
ፈሕ በጽሐነ። ዲብ ፈሕ ህዬ 
ተድሪብ ዐስከሪ ነስአነ። አወላይ 
ሙእተመር ጀብሀት ሸዕብየት 
ዲብ ፈሕ ገብእ እት ህለ ለወክድ 
ለሀይ ሕናመ ተድሪብነ እግል 
ነአትምም ክልኦት ወሬሕ ታርፍ 
ምኒነ ዐለ። እትሊ ወክድ እሊ 
በዐል ቤቼ ዲብለ ነቅፈ ክርዱናት 
ለዐለየ ቦጦሎኒተት ዐለ። ዲመ 
ሳዐት 6 ዶል ገብእ ወአነ ዲብ 
ሬድዮ አስመረ እሸቄ ሰበት 
ዐልኮ፡ “የሀው ለሬድዮ እግል 
እሰያስ አሀቡዎ ክርን እሲቱ 
እግል ልስመዕ ልቡሉ ዐለው። 

በዐል ቤትኪ እሰያስ ክምሰል በዐል ቤትኪ እሰያስ ክምሰል 
ናደልኪ ከበር ክም ሰምዐ ዲብ ናደልኪ ከበር ክም ሰምዐ ዲብ 
ፋሕ ማጽእ ዐለ ልትበሀል እሊ ፋሕ ማጽእ ዐለ ልትበሀል እሊ 
ከአፎቱ?ከአፎቱ?

ሐቆ እሊቱ እስያስ እሲትከ እግል 
ትናድል ሰውረት ፈግረት ለልብል 
ከበር ለሰምዐ። ህቱ ከበርዬ ክም 
ሰምዐ ወእሲትከ መጽአት ለልብል 
ከበር ክምሰል ሰምዐ ምን ነቅፈ 
እንዴ አጀዘ ዲብ ፈሕ መጽኤነ። 
ክም መጸ አዜ አድሐነት እግል 
ትርከበ ኢትቀድር፡ ክምሰል 
ቤለዉ፡ ወረቀት ንኢሽ እንዴ 
ከትበ፡ አሰናይ ምን ሐንቴ አባይ 
እብ ሰላም መጸአኪ፡ አነ እግል 

እርኤኪ እጃዘት እንዴ ነስአኮ 
ማጽእ ዐልኮ፡ ላኪን ኢልትቀደር 
ሰበት ቤለውኒ አካነቼ አቀብል 
ህሌኮ” ልብለኒ እተ ጀዋቡ።

እሊ ከበር እሊ ክምሰል ሰምዐኪ እሊ ከበር እሊ ክምሰል ሰምዐኪ 
ሚ ትሰመዔኪ?ሚ ትሰመዔኪ?

እሊ ክምሰል ሰምዐኮ እጀነን፡ እለ 
ወረቀት ምን አምጸአየ? ክምሰል 
እቤ ለቃእደ መጅሙዐት “ወዲ 
ምዒተልከ ሀቤኒተ” ልብለኒ። ዲብ 
ወዲ ምዒተልከ እንዴ ግስኮ አዜመ 
“እለ ወረቀት ምን ሀቤካተ?” 
ክም እቤሉ ህቱ ህዬ፡ ምን 
ቅያደት መጸአት ለልብል ረድ 
ለሀይበኒ። እሊ ወክድ እሊ ሰኒ 
ትነከድኮ ወሐረቅኮ። አነ ንእዲ 
ሀቡኒ ወምስሉ አስክቡኒ መአዜ 
እግል ኢበለኩም ገአኮ። ሑዬ 
ወሸሪክ ሐያቼቱ። አሰናይ ደሐን 
መጸአከ እግል ኢበሉ ይእቀድር 
በህለት ቱ? አነ እንዴ ሰሐበ 
ለአምጸኤኒ ምንቱ። ወብእሼ ምን 
እንዴ ነዝዐ ናድል ለቤለዩ? ክሊነ 
እብ ምራድነ ኢኮን ለመጽአነ? 
በሎ ዮም ይእናድል ወፈጅር 
ይእናድል ለከረዐኒ አዳም ህለ 
ምንገብእ እግል እርአዩቱ እንዴ 
እቤ ሸንጠቼ ገሌኮ። 
እሊ ክምሰል ሰምዐ ቃእድ 

መጅሙዐት ጽንሒ ጽንሒ 
እንዴ ቤለ እብ ሰዐይ ገይስ። 
እተ ወክድ ለሀይ ሱድፈት 
እሰያስ ረክቡ፡ ክእነ ወክእነ ሐስለ 
ወአዜ ትቀጸበት ወይእናድል 
ትብል ህሌት ልብሉ። እሰያስ 
ህዬ አማናቱ፡ ሕነ እግል እሎም 
ነኣይሽ እግል ኢልሰፋለሎ እንዴ 
እምቤቱ ለእምብሉ፡ እሎም ላኪን 
ሰብ ዐቅድቶም፡ እግል ትስመሖ 
እግሎም ዐለ እግልኩም ልብሎም 
ወልትበአሶም። ህቶም ህዬ ከላስ 
እለ ገብአት ምንገብእ አዜ የለ 
ትበገሲ ወብእስኪ ጊሲ ልብሉኒ። 
አነ ህዬ ንክድት ሰበት ዐልኮ አዜ 
ይእገይስ ወሐሬመ እግል እጊስ 
ሐዜኮ ምንገብእ ረአዬ ምስልዬ 
ህለ አዜ በስ ተሓገሉኒ፡ አነ ህዬ 
ቅሩብ ህሌኮ ክልኦት ወርሕ 
ታርፍዬ ህለ ወእግሉመ አዜ 
ኢትትላከዉ” እብሎም።
ሐቆ እሊ አነ እሲት በዐል ዐቅድ 

ክምሰል አነ፡ ዲብ ፋይልዬ ኦርኒክዬ 
መልአው። ወዲቡ እለ አድሐነት 
ተድሪብ ክምሰል አትመመት 
አሰልፍ እንዴ ኢትትወዘዕ ጠዋሊ 
ዲብ ብእሰ ንድኡዋ ለልብል 
መምሬሕ ህዬ ተሀየበዮም። 
ለወክድ አነ ዲብ ጀማሂር ሰበት 
በጽሔኒ፡ መስኡሊን ለዐለው “እብ 
ክሱስኪ ፍንቱይ መምርሕ ህዩብነ 
ህለ። አሰልፍ ዲብ ብእስኪ እንዴ 
ኢጊስኪ ኢትትወዝዒ ልብሉኒ። 
አዜ ላተ እዘሞ ምኑ ኖሼ ዐሬ 
እቡ ለውዲትኩም ለቀዳሚት 
አኬት እቼ ዲኢኮን፡ እቤሎም።



ጀብሀት ካርጅ ዲብ መዳፍዐት ወስሙድ

እለ ዲብ ድወል ካርጅ አስክ 
እሊ ሃድል ዮም ትገብእ ለህሌት 
መዳፍዐት፡ ለዐላመት ሐረካት 
ስያሰት ሳብት፡ አተላላይ ናይለ 
ዝያድ 40 ሰነት ጀላብ እለ ክም 
ሬክባይ ዕንቶም ወትንፋሶም 
ለለዐቁበ ወጠን፡ እግል ሀለዮተ፡ 
ሰላመ ወመስኩበተ ገለብ 
ለገብአው ወለትጻገገው ውላዳ 
ቶም።

እሎም እብ ስም “ ጀብሀት 
ካርጅ” ለልትሰመው መዋጥኒን 
ፉራስ፡ መጦርለ ዲብ ዐድ ለገብአ 
ግድለ፡ ጀላበ ለትቃረመው 
ወእግል ዐቦተ ወመትቀዳመ 
ለተዐበው ወለለሀበው፡ እብ 
ሩእየት ዋድሐት፡ ዲብ ክለ 
ዐለም እብ ኦሮት ልብ፡ ሐቴ እዴ 
ወኦሮ ደሚር፡ አማነት ወስሙድ 
ለጋብሀው ሰብ ገለድ ቶም። 
ዮመ ክመ እት ማሌ ዐጃይብ 
እግል ልድገሞ፡  እብ ውሕደቶም 
ለተሐብን ዐውቴ እግል ልስጀሎ 
ብጉሳም ሀለው።

አሳስ አማነት አተላላይ 
ዐውቴሆም፡ ምነ ናይ ፈራሰት 
ማሃሞም ወእሉ ዲብ ሀደፉ እግል 
ለአብጽሖ ለለአቀድር ትጃርብ 
ስሙድ፡ መትነዛም ትሩድ፡ 
በሻለት ስያሰት፡ ፈዛዐት ወፍቲ 
ወጠን ለልትበገስ ቱ። ዲብ ክሉ 
መራሕል ለሰጀለዉ አሕዳስ 
ተእሪክ ህዬ፡ እግል ለተሌ ሄራር 
አው ጂል ለደርዕ መወለብ 
ቱ። እሎም ጀብሀት ካርጅ 
ለልትሰመው ብቀል ጀብሀት 
ሸዐብየት ዲበ ሐልፈ ሰር ዘበን 
እብ ሰበብ ጨቅጥ ወጀራይም 
መስተዕምረት እንዴ ትቀሰበው 
ለእለን ፈቱ ዓይላቶም፡ ቤቶም  
ብርድት፡ ምድሮም ወለዓበዮም 
ሸዐቦም ዋቂ፡ እንዴ ሐድገው 
ዲብ ክሉ ድዋራት ዓለም ሐበት 
ክል አካን ለገብአው ቶም።  

 ዐለዮ ከም በራምጅ እብ 
“ድቁባት ዐለም ሕነ “ ለልብለ 
ድወል  ወለአስተዕምሩነ ለዐለው 
መስተዕምረት ክም ብስር እንዴ 
ትሰተተ እግልነ ኤረትርዪን 
እምበል ደውለት እግል ለአትርፍ 
ለተሐበከ ካይናት ዲብ ገብእ፡ 
ምን መደት ግድለ ሕርየት እንዴ 
አምበተ አስክ እሊ ሃድል ዮም፡ 
ልትከደም እቡ ለሀለ ዋይዲብ 
ቱ። ምናተ ሰድት ዲብ ሰኔት 
ለበድል ብስር ለተዐንደቀት 
አስል ጀብሀት ሸዐብየት ለበ 
ጀብሀት ካርጅ፡ ዲብ አርድየት 
ንዳል ወመተነዛም በደለቱ። እት 
መቃብሉ እሊ” ኤረትርየ ምድረ 
ዲኢኮን ሸዐበ ኢለአትሐዜነ“ ምነ 

1ይ ክፋል ትብል ስትራተጅየት አስረቶት 
ዘርእ ወድ አዳም  ለልትበገስ 
ዋይዲባት፡ ኤረትርዪን እግል 
ልስረቶ፡ ዲበ እለ አተው 
ደውለት  ከም ስከር ዲብ ማይ 
እግል ልትመየሶ፡ ዓዳቶም ዲብ 
ዓዳት ብዕድ እንዴ ትሓበረ 
እግል ልብዴ፡ ውላድ ጋነ ህዬ 
ምድርነ ወርዝቅነ እግል ልንሀቦ 
ወልበሐቶ ለአመመ ትልም 
ዋይዲባት  ካልእ ገጽ ናይለ 
ሐርብ ዐለ ወአዜመ ሀለ።

እሊ ዋይዲባት እሊ፡ ዲብ ዐድ 
ለተርፎ መዋጥኒን መ እብ 
ፍንቲት አዋልድ አንሳት ምነ 
ምን ኢቶብየ  መጽኦ ለዐለው 
ሸቃለ ሕኩመት፡ ሙደርሲን 
ወዐሳክር መስተዕምረት እግል 
ልውለደ ወልትለደ፡ እግለ አስርለ 
እንዴ ትነቀለ ዲብ መዳይን 
አቶብየ ለገዐዘ መሳንዕ ዐድነ 

እንዴ ገብአው፡ ዲበ እብ ምህነት 
ለሸቁ ለዐለው ኤረትርዪን ሸቃለ 
ወትጃር ህዬ ደለ እተ አተው 
ዓዳት ወለመድ እንዴ ትታለው፡ 
ጀንስየቶም ከም ትበዴ እግል 
ልግብኦ፡ ከም ካልኣይ በራምጅ 
ለትሸቀ እቱ አሰሩ ለኢበዴ 
ሐቃይቅ ቱ። ምናተ ክሉ ዋይዲባት 
አባያም እግል ልትዐዴ ለቀድር 
ውርስ አጅያል ለተዐንደቀ ዓዳት 
ሸሪፍ ለቡ ሸዐብ ሰበት ዐለ፡ እብ 
ናይ ብዕዳም ሽዑብ ኢትወረሰ 
ወኢትሰለበ፡ ሕሽመቱ ወጅንስየቱ 
ግምሽ ኢጠለቀ፡ ኢትሓበረ 
ወኢትመየሰ።

አረይ ናይለ ለትዳለ እግሉ 
ሸረክመ ኢገብአ። እት መቃብሉ፡ 
ውሕደቱ እንዴ አተረደ፡  ዲበ 
እለ አተ ወለነብር እቱ ድዋር 
እንዴ ገብአ፡ እበ እለ ቀድር 

ሕሽመቱ እንሳንየት እግል 
ልብለስ፡ ሕርየት ታመት ዐዱ 
እግል ለአክድ ወልጋብህ ሐረ። 
ለማ ሰኒ ኣምራም ወፋዝዓም 
ተጃርብ ብዙሕ ለቦም መዋጥኒነ 
ስቡላም ሊከ ሰላም ወጠለብ ሐቅ 
ተቅሪር መሲር እንዴ አበ ፡ እብ 
ሰዳይት ቅዋት ካርጅ እብ ሐርብ 
በሊስ እግል ለሀብ፡ ሸዐብ ለቀበ 
አባይ፡ እበ እለ ልፍህም ህግየ፡ 
እብ ስላሕ እግል ልግባህው 
ላዝም ሰበት ዐለ እት ሜዳን 
ፈራሰት እንዴ ሸፈው፡ ለእሉ 
ከረው ምድገ ሰውረት፡ ዲብ ልብ 
ክሉ መዋጥን በርህ ገብአ። ክርን 
ንዳል ህዬ ትወቀለት ወቃሎት 
በልሰት። ለምን ወክድ ዲብ 
ወክድ ልትኬለም ዐለ እስትዕማር 
መሪር እብ መዳፍዐት ወሰባት 
ጋብሀዩ። ላመ እበ ነህድግ ህሌነ  
አንፋር ጀብሀት  ካርጅ፡ ምር 
ዐለዮ ዲብ ጋብሆ መጦር ሐዎም 

ፉራስ ጀብሀት ግድለ ፈትሐው። 
( ሸባብ፡ አዋልድ አንሳት፡ ሰብ 
ምህነት ምሓብር ጃልያት) ከም 
ፍገሪት እሊ መትነዛም ብዝሓም 
መዋጥኒን አስክለ ለትወቀለት 
ደረጀት አምር ለቦም ፡ ሸቃለ 
ወሰብ ምህነት ሜዳን ፈግረው። 
ዲብ ሜዳን ግድለ ወጠን ዝያድ 
ሒለት ረክበ፡ ወዶሮም ቀደመው 
እቱ። እሊ ናይ መዳፍዐት 
ወስሙድ ግድለ ህዬ ዲብ ምግባይ 
ምፍጋር ጽሓይ፡ አፍሪቀ፡ አሮበ፡ 
ቅብለት አሜርከ ወብዕድ ትርድት 
ወሳፍየት ሐረከት ትረዘቀ። ገሌ 
ምኑ” ኤረትርዪን እግል ሕርየት 
ዲብ አሮበ ወቅብለት አሜርከ” 
ዲብ ምግባይ ምፍጋር ጽሓይ 
ወቅብለት አፍሪቀ፡ “ ማሕበር 
ኤረትርዪን ደረሰ”እግለ ጀላብ 
ሕርየት ወሕሽመት ወጠን 
ረሖም ለሰበለው ሙናድሊን 

ሴፌ ወዕንዳቄ ለትገብእ ሰዳይት 
ማል፡ እብ ገበይ  ንዝምት 
ክል ወርሕ እሽትራክ ዲበ 
ደፍዕ፡  ገለድ ዲብ በይእ ዲበ 
ክሉ መናሰባት ወሀድየት እንዴ 
ኢተርፍ ለልትሀየብ ሀድያት ምኑ 
ለልትረከብ ክሉ እግል ተንዚም 
ልትበርዕዉ ዐለው። እሊመ ከም 
ዓዳት ሰብቀ።

 እት ወራታት ለውቀት 
ወሄሳት፡ ድራር ወማህረጃናት 
ለልትረከብ እተይመ እብ ነፍሰ 
ለገበይ ልትሀየብ። ምን አግደ 
ወራታት ህዬ ዓዳት ሸባብ 
እብ ዋጅብ እግል ልትረቤ፡ 
አትፋዝዖት ናይ ስያሰት 
ወእዕላም አሽቃል ወብዕድ ስኒን 
ለወደ ለለአሸንን ዶር ለዐለ 
እግሉ ቱ። እግል መሰል ዲበ 
ሕሩር አራዲ ሜዳን ለተአሰሰ 
መሳንዕ፡ ሞዴስ፡ ሽደ፡ ዜድ፡ 

ሕጃር፡ ደወ ፡ ዶር ጀብሀት 
ካርጅ ቀሊል የዐለ።

 እተ ነብሮ እቱ ድወል 
ለአሰሰዉ መሓብር ምስለ ዲብ 
ድዋሮም ወለነቡረን ድወል 
ለሽቅየ ናይ ስያሰት ሓዛብ፡ 
ምሓብር ሸቃለ ወስምዐት ለቦም 
አንፋር እንዴ ትመሳነው፡  እሊ 
ገብእ ለዐለ ናይ ዲፕሎማስየት 
ወእዕላም ዶር ረክበ። ከም 
ፍገሪቱ ህዬ መጦር ግድለ  ሸዐብ 
ኤረትርየ ዓድል ለልትሐረከ፡ 
ዲብለ ትፈናተ ድወል ናይ 
ተአዪድ ልጃን ተአሰሰየ ከእግል 
ኤረትርየ  ሰደየ። ፈድለ ጅህድ 
ስውረት ኤረትርየ ዲብ ዐለም 
እንዴ ተአመረት ከዲም ግድላሀ   
ክም ዋጅብ ትነስአ።

አባያምነ ሀደፍ ዐለዮነ ከም እለ 

ሐዘው እብለ ትፈናተ አብሳር 
ለለጅአ መዋጥን ምን አርድ 
እግል ልሰረት ለዐለ ሀደፎም፡ እት 
መቃብሉ ጀብሀት ካርጅ ሒለተ 
ትደቀበት፡ ሸዐብ እብ ምራድ 
ወመትነዛም ዛይድ ዳፍዐዮም 
። ዲብ ለዐቤ ወልትደቀበ ክም 
ጌሰ፡ አባያምነ ልቦም ሰበት 
ኢከረዩ፡ ክም እሊ አዜ ወድው 
ለህለው፡ ምን ከበድ ሰፋራቶም 
ናይ ጀሳሰት አቅሳም ከስአው 
እቱ። ዲብ ከም ከረ ኢጣልየ፡ 
ኩዌት ወቤሩት፡ ብዝሓት እማት 
ምሔርበት  ለአሰሳያሁ ምሓብር፡ 
ውላድ ኤረትርየ ወኢትዮብየ 
እበ ልብል ስም እንዴ አሰሰው፡ 
እብ ቀስብ ሰበት ተአሰሰ ጨቅጥ 
ወዴ ዐለ። ምናተ እማት 
ኤረትርየ ጨቅጥ አባይ እንዴ 
ኢከርዐን፡ ወኢፈርሀ ተዐደያሁ። 
እግል አትፋርሆት ለትነፍዐው 
እቡ እግል ነዐሬ እበን እንቀድር 
እበ ልብል ወግም፡ ማሕበር እግለ 
እማት ተጅዲድ ጀዋዛት ህዬ 
ጀላብ ሀደፈን ቃሊ ጋብሀያሁ። 

 ሐቆ መትኣታይ እትሓድ 
ሶቭየት  ዲብ አቶብየ፡ እት ሰነት  
1978 ሜዛን ሒለት እንዴ 
ትበደለት እንሳሓብ ስትራተጂመ 
ምን ገብአ፡ አስክ ክለ ማህየቶም 
ሐሬ ህዬ 10 ምእታይት ምን 
ናይ ወርሕ እተዮም ዲብ 
ደፍዖ፡ ዕላቀቶም ምስል ሰውረት 
ኤረትርየ አስክ ናይ ደንጎበ 
ዐውቴ አተላሌት። ንዛም ደርግ  
ምስል አንፋር አምን ናይለ 
ትመሳነያሁ ድወል ምፍጋር 
ጽሓይ አሮበ እንዴ ገብአ፡ 
ለዲብለ ድወል እብ ምንሐት 
ምህሮ ለጌሰው ደረሰ ዲበ ገብእ 
ለዐለ ዋዕላታት ወማህረጃን 
ኤረትርየ እት ቦለኘ እግል 
ኢልሻርኮ፡ መታክል ወጨቅጥ 
ወድየ ዐለየ። ምናተ ኤረትርዪን 
እብ ብስር ሰበት ገይሶ ከርዖም 
ዐለ አለቡ። እሎም ደረሰ እሎም 
ምነ ልትሀየቦም ለዐለ ማል ሑድ 
እንዴ ተድበረው እግል ሰውረት 
እሽትራክ ደፍዖ ወለማል እንዴ 
አኬለለው ዲብ ምውዳቅ ጽሓይ 
አሮበ ነድአዉ ዐለው። እሊ ዲበ 
ጀረበው እቱ ወክድ መታብዐት 
ትገብእ እቶም ወብቆት ትጀሬ 
እቶም ለዐለት ኢተሐገለው። 
ምናተ እብሊ ኢትከርዐው 
ለማል ካሜራት እንዴ ትዛበው 
እቡ፡ ለካሜራት ዲብ ማህረጃናት 
ወዋዕላታት እንዴ ትዘበ ለምኑ 
ልትረከብ ማል  ዲብ ሰውረት 
ልትነዳእ ዐለ። 
               

              ልተላሌልተላሌ

ዔማት ክቱብ ጀሪደት ሓዳስ ዔማት ክቱብ ጀሪደት ሓዳስ 
ኤርትራ   35 ስነት ዕልብ.195 ኤርትራ   35 ስነት ዕልብ.195 
16 ኣብሪል 202616 ኣብሪል 2026

ዶ/ር ሳልሕ መሕሙድ

77ገጽገጽ1818ይትይት ሰነት ዕልብ 54 ሰነት ዕልብ 54 አርቡዕ 31 ዲሰምበር 2025አርቡዕ 31 ዲሰምበር 2025 77ገጽገጽ1919ይትይት ሰነት ዕልብ 16 ሰነት ዕልብ 16 አርቡዕ 22 አፕሪል 2026አርቡዕ 22 አፕሪል 2026

ሰባትነ ደማ’ነሰባትነ ደማ’ነ!!



88ገጽገጽ1919ይትይት ሰነት ዕልብ 16 ሰነት ዕልብ 16 አርቡዕ 22 አፕሪል 2026አርቡዕ 22 አፕሪል 2026

ሕዱግ ስሌማን
ሸባብሸባብ

አውለውየትነ ክል ዶል ዐማር ተዶ/ር ዑመር ዑስማን
            
 ሰለአስ አጅያል እርትርየ፡ ዕምሮም 

እት ሐርብ ቶም ለሓለፈዉ። ጂል 
ንዳል ወፈጅር ሕርየት፡ ክለ ሐያቶም 
እት አምጸኦት ወዕቅበት ስያደት ቱ 
ለሐለፈዉ። ሐርብ ወመሻክሉ ምን 
እሎም ክልኦት ጂል እንዴ ሐልፈ 
እግል እሎም አዜ ለህለው ጂልመ 
ዐራቦም ከሀለ። ሐርብ እንዴ ሐሬከ 
እብ ምራድከ ለተአመጽኡ ኢኮን። 
እብ ጥዉር ፍክር እት ሐርብ እግል 
ለአብጼሕ ለቀድር ሓጃት አለቡ። 
ለገአ ፈንጨጋር እብ ናይ ደሐን 

ወቃኑናይት ገበይ እግል ልትባላሕ 
ቀድር። እሊ አማነት ወአክላቅ 
ናይ እርትርየ ቱ። እብ ድድ እሊ፡ 
መትብእሳይከ ቃኑን ለኢለአምር፡ 
ጬቅጣይ ገአ ምን ገብእ፡ እንዴ 
ኢትፈቴ እት ሐርብ ተአቴ፡ 
እግልሚ ክም እሊ አባይ፡ ዳይመት 
ሰላም ሰበት ከለአከ። ክም ሸዐብ 
ወደውለት ህዬ እግል ተአተላሌ 
ገአከ ምን ገብእ፡ ክም እሊ ለመስል 
አባይ እግል ትቅለቡ ሌጠ ብከ።
ለዐበ መባጼሕ ሸዐብ ወደውለት 

አከዶት ናይ እቅትሳድ ዐማር 
ወዐቦት ቱ። እትሊ መጃል እሊ ህዬ 
ተረት ደሐን ወሰላም ልትዓደለን 
አለቡ። ደሐን እትለ አለበ ሓለት 
እንዴ ገአከ አሽቃል ዐማር እግል 
ተአግዴ ኢትቀድር።
 እተክምሰሁመ፡ ሰላምተ ቀደም 

ክሉ እንዴ ትቤ አስክ ህተ ትትረከብ 
አሽቃልዬ እንዴ አብጠርኮ እት 
ዐቂበ ሌጠ እግል እትፈረርቱመ 
እግል ቲበል ኢትቀድር። እግልሚ 
አድመኖት ናይ እቅትሳድ ቅድረት 
እግል ኖሶ እት አድመኖት በቃዐት 
ዐስከርየት ወአምን ምህም ተረት 
ህሌት እሉ። እብ አሳስ እሊ ህዬ 
ክል ዶል እት ወቅት ሰላም ልግባእ 
መሐርብ ቀደም ክሉ ለልትረተብ 
ቱ።
ሸዐብ እርትርየ ምን ምዕራፍ ንዳል 

እት ምዕራፍ ሕርየት ለአቴ እት 
ሀለ፡ እብ ሐርብ ለከርበ እቅትሳድ 
እንዴ ትከበተ፡ ምን ምተሐት በሕ 
ደረጀት ቱ ለትበገሰ። ልግባእ ደአም 
ሓላት ሕርየት እብለ ከልቀዩ ስእየት 
ወውቅል ንየት፡ ራቴዕ ቀዋኒን 
እንዴ ትወሰከ እቱ፡ እትለ አወላያት 
ሰቦዕ ሰኖታት ሕርየት፡ እቅትሳድ 
እርትርየ ሻፍግ መትወቃል 
እርኡይ ዐለ። ልግባእ ደአም ማይ 
ለለሐምርግ አስክ ሀለ ጽሩይ ማይ 
ኢልትሰቴ ክመ ልትበሀል፡ ምስለ 
መጽአ ናይ በረ አከይ መዋዲት፡ 
ምን ወራር እንዴ አንበትከ አስክ 
ናይ እቅትሳድ ሐስር ወብዕድ 
እግል ዐቦት እቅትሳድነ ዐንቀፈዩ።
ምስል እሊ ክሉ መሻክል ላኪን 

ሸዕብ እርትርየ ምህሮቱ ኢፈትሐ። 
እብለ ሳደፈ መሻክል እንዴ 
ኢልተዐንቀፍ፡ መጥ መጦርለ ናይ 
መካፍሐት ካድሙ ናይ ዐማር 
በርናምጃቱ አተላላ። እቅትሳድ 
እርትርየ ህዬ ምስል ክሉ ለወርሰዩ 
ናይ ሐርብ ሓካር፡ ክቡድ መሕለኪት 
እንዴ ሐልፈ፡ እብ ቅሩታዩ ዐቦት 
አርአ።

ሸዐብ ወሕኩመት እርትርየ ወእብ 
ክሱስ መስኡልየት ዐማር ወጠን 
ለረፈዐው ሸባብ፡ እትለ ሐልፈየ 35 
ሰኖታት ሕርየት እግል ብዞሕ ሕቦዕ 
ልግባእ መዋዴሕ አከይ መዋዲት 
ካርጅ እንዴ ከህለው፡ እምበል 
መትሐላል ወጠንይያይ መባጽሕ 
እግል አከዶት ከድሞ ጸነሐው። 
ክም ፍገሪት ናይ እሊ ካድም ሸባብ፡ 
እርትርየ እት ዓበዮት ፍሬ ሐርስ 
እብለ ወዴቱ ሽቅል፡ እት አካዶት 
ደማነት ነብረ ምስዳር ሰኔት ጌሰት 
ከህሌት። ሰፍረ እንዴ አብዴት ምን 
ሰዳይት ወርምቅ ብዕዳም አባሬት 
ከህሌት። እርትርትየ እት ሐንቴ 
ትሉሉይ ጨቅጥ ወአከይ ዋይዲባት 
እት እንተ፡ እት አፍሪቀ ሐቴ ወህተ 
ሌጣ፡ ራድኢት ካርጅ ለኢትትከበት 
ደውለት ግብአተ፡ መቅደረት ሸዐበ 
ወሕኩመተ ለለአርኤ ቱ።
እርትርየ እምበል እሊመ እት 

አዳለዮት ከደማት እጅትማዕየት 
ወአድምኖት ማይመ ብዞሕ ሽቅል 
አግዴት። ክልነ ክምለ ነአምሮ፡ እብ 
ደረጀት ወጠን ማይ ናይ ከዘኖት 
ቅድረትነ እግል ዓበዮት፡ ዓባዪ፡ 
ምግባያም ወነኣይሽ ፕቶጀክትታት 
ገብአው፡ ወልትከደም እቶም ህለ። 
ብንየት ከዛን ገርሰት፡ ፋንኮ ጽሙእ፡ 
ፋንኮ ራዊ፡ ከርከበት፡ ባደሚት፡ 

ጠቐረ፡ ገርገረ፡ ጋሕቴላይ ወብዕዳም 
እት ክል ሽብር እለ ወጠን ለትበነው 
ኬዝነት ማይ ሑዳም ኢኮን።
እት ክሉ እንክራት ደውለት 

ጽርግያታት እግል ሸቂ 
ወእተክምሰልሁመ ብዕዳም መሻሬዕ 
ዓምር እግል አግደዮት፡ አከዶት 
ጽሩይ ለልትሰቴ ማይ፡ ጣቀት 
ወኤለክትሪክ፡ ከዳማት መዋሰላት 
ወእትሳላት እብ መሳዋት እግል 
አብጸሖት ለገብአ ወገብእ ለህለ 

ሽቅል እብ ቀሊል ለልትዋገም 
ኢኮን። እት ረዪም ልትበሀል 
ለዐለ ብሩር፡ አሽቃል ዐማር እብ 
አትበገሶት አሳስ ሰኒ እግል ልትከሬ 
ቃድር ህለ። እት መጃል ተዕዲን 
ብጾሕ ለህለ ካድም መ እብ ቀሊል 
ልለትዋገም ኢኮን።
ክሎም መዋጥኒን ወእብ ፍንቱይ፡ 

እት ረዪም ብሩር በክት ድራሰት 
ወዓፍየት ለልትረክብ እቡ አብካት 
እት ሀለዮት ለረክብናሀ ዐውቴ፡ 
እብ ደረጀት ቃረትና ወእድንየ 

ሸረፍ ልረክበ ቱ። እት መባጼሕ 
ሚሌንዩም አክዶት እርትርየ 
ለአግዴቱ ካድም እብ ትሉሉይ 
ክም መሰል ሰኔት ልትሀደግ ጸንሐ። 
እሊ እት ከደማት እጅትማዕየት፡ 
ፍርያት ሐርስ፡ አክዶት ነዲፍ ማይ 
ርክብት ለህሌት ዐውቴ ሐንቴ 
ክቡድ ተሐድያት ለትበጸሐት እብ 
ግብአተ፡ መቅደረት ወዲ ናይ እሊ 
ገቢል ልተረኤ ተ። 
ልግባእ ደአም ልርክብት ህሌት 

ዐውቴ ምስል ምራድነ ወመባጽሐን 

ዶል ትትረኤ ሕድት ተ። 
ትውሐድመ ለኢኮን፡ መንገአት 
ናይ ፈጅር ኣብካት ወዐማር ክምቱ 
እግል ነአንተብህ እሉ ብነ። 
ምን እሊ እት ለዐለ ለተሀደገ 

ሄራር ዐማር ወለዐል፡ ለዐበ ናይ 
እርትርየ ርዝቅ፡ ለእብ ረሕመት፡ 
ፈተ ወመትሰዳዳይ ሕድ ለእሻረቱ 
ዓዳቱ ወነባሪሁ ለአሳሱ፡ ንዛም ነቢር 
እግል ልክለቅ ቀዲሩ ቱ። ሸዐብ 
እርትርየ እብ አጅል ሰባተ ቱ፡ እት 
አቅሊምነ ትርድት ደወለት ወዴሽ 
እብ ክልቀት ጀዚረት አማን ወደሐን 
ጋብእ ህለ። እሊ ህዬ ለምህም አሳስ 
ዐቦት እብ ግብአቱ፡ ርዝቅ ቃሊ ቱ።
አዜመ መሻክል እት እንባሌሕ፡ 

እምበል፡ ገጽ ቀደም ሄረሮት ብዕድ 
ሕርያን አልብነ። ሰበቡ ዐቦት 
እቅትሳት ምህም ዔጻት ናይ ክሉ 
ዐማር ወመካፍሐት ሰበት ገበአ። 
ምስለ ሐልፈ መራሕል፡ እብ 
አትጃጋር ዶል እንርእዩመ እሊ 
ለህሌነ እት ወቅት ለሔሰ ቱ። 
እግለ ሳድፈነ ለዐለ መራሕል እግል 
ጋብሆት እንዴ እንቤ ለጠወርናሀ 
መቅደረት መካፍሐት፡ እግለ መጽእ 
ሄራር ዐቦት አሳስ ስኒ ጋብእ ህለ።
እብ አሳስ እሊ ህዬ፡ እሊ ለህሌነ 

እቱ ወቅት፡ እትለ እዱሉያሙ 
ለህሌነ ትሩድ አሳስ እንዴ አትርገዝነ 
መቅደረትነ እብ ወቀሎት እብ ዝያድ 
እግል ንክደም እቱ ወጅበነ። ዘበን 
ፍሬ ወአፍረዮት እብ ግብአቱ ህዬ፡ 
ምራድነ እንዴ ዓቤነ ለመድ ካድም 
እብ ወቀሎት መትበጋስ ለአትሐዜነ። 
ለእግል ነአትምሙ ነሐስብ ለህሌነ 
መጃል ዐማር አክለይ ዐቢ ክምቱ 
እግል ንወግሙ ህዬ ስኒ ቱ።
ለንተብንዩ ደብር ውቁል እግል 

ልግባእ ቀድር። ቅድረት ወሓድረት 
ሓለትመ ህዬ ናየን ተሓድያት 
ሰበት በን፡ ለእንሰትቱ ካድም ክም 
አውለውያቱ እብ ቀደም ትሌ 
እግል ልትሸቄ እቱ ቱ። እብ አሳስ 
ወጠንያይ ናይ ዐማር በርናምጅ 
ሕኩመት እርትርየ እሊ ለተሌ ቱ።
እብ ጥዉር በሰር ወተክነሎጂ 

ለተለ፡ እግል ክምክምት ዐማር 
ለለሸፍግ ከዘኖት ማይ ዓበዮት፡ 
ጽርግያታት፡ እግለ ዐለ ክም 
ልትሓየስ እንዴ ውዴከ፡ ገበይ ካድም 

አሻፋግ ወእብ ደረጃቱ ለልትፈናቴ 
ሐዳይስ አግቡይ ሸቂ። ምስል 
እሊ ለልትጻበጥ እት ሰፈርያት 
ለህለ መሻክል እግል ባልሖት፡ 
ክስአት ረአስ ማል ዓበዮት፡ ሚናት 
ወገማግም በሐር እግል ዐመሮት እት 
ቀበት ፋዬሕ ናይ መትሳዳይ መጃል 
ከዲም፡ እት ጣቀት ወክድመት 
ከርሀበት፡ ለእት ደረጅት ባሕ ክሩይ 
ለዐለ ዲብ መጻንሒ ደረጀት እብ 
ዐድዮት፡ ጠለብ ጣቀት እምበል 
አስፍ ለአተመም ጣቀት አዳለዮት፡ 
ብንየት አብያት ሰከን እብ ሐዲስ 
ኤታን ወተክነሎጂ እንዴ ተለ 
ክም ሸፍግ ወዲ፡ ከደማት ዓፍየት 
ወድራሰት እብ ጅንስ ክም ልትሓየስ 
ወዲ፡ ወእት ዐቦት ዐማር ወመቶር 
ዐቦት ወዐማር ላቱ ቅድረት ወድ 
አዳም ዓበዮት፡ አሽቃል ስናዐት 
ወእቅትሳድ እግል ዓበዮት ሐዲስ 
በርናምጅ አፍገሮት፡ እት አማን 
ለአተርገዘ ናይ መትሳዳይ ኤታን 
አፍገሮት ወብዕድ እሉ ለመስል ቱ።
እሊ አውለውያት እንዴ ትበህለ 

ሽሮሕ ለህለ መሻሬዕ፡ አተላላይ 
ናይለ ቀደም አዜ ለአንበተ ወእብ 
ለትፈናተ አስባብ ለኢተመ ቱ። 
እሊ ለለአተላሌ ሽቅል እት ረአስለ 
ዱሉይ ለህለ አሳስ፡ እብ ጅወት 
ልግባእ መምስል መሻረከት ስዴየት 
እት ዐማር ምህም ላቶም መሻሬዕ 
ፈጢር ቱ።
ከምን እሊ እንዴ ትበገሰው 

ሸባብ፡ እሊ ዮም እንርእዩ ለህሌነ 
ተሓድያት ናይ ዶሉ፡ ወአጊድ 
ለለሀፍፍ ክምቱ፡ ወተሓድያት ናይ 
ጋብሆት ወሐሊፍ ቅድረትነ ምስል 
ለሐልፈ ወቅት እት ትትጃገር እትለ 
ትወቀለት ደረጀት ክም ትትረከብ 
እንዴ ፈሀምነ፡ እንዴ ኢንትሀመል 
ዐማር ክል ዶል አወል ለልትረተብ 
ወጠናያይ በርናምጅ ክምቱ እንዴ 
ኣመርና፡ ለንትፈረር እቱ ሽቅል 
እብ በቃዐት እግል ነአግዴ ወጅብ። 
ለመራር መርሐለት ተሐለፈት፡ አዜ 
እግል ለህሌ ለቀድር ተሐድያት 
ለነአሸ ወለሐምቀ ቱ። ምህሮትነ 
ንስደድ ወእግል ዐማር ዐድነ 
ንትባደር። 

ዔማት፡ መጀለት “መንእሰይ” ዔማት፡ መጀለት “መንእሰይ” 
ዕልብ 86ዕልብ 86

ናይ አማን መልሀይ እተ ናይ አማን አካነትናይ አማን መልሀይ እተ ናይ አማን አካነት

እት ዘበን ምሉክ ወሸየም 
ዲብ  ሐቴ ዐድ ሐርብ ትሩድ 
ገብእ ዐለ። አምዕል ሐቴ ዴሽ 
ናይ ዎሮት መልክ ዲብ ሐርብ 
ሰኒ ድቁብ አተ። ምናተ፡ አባይ 
ሰበት ትደቀበ እቶም፡ እግል 
ለአንስሕቦ ትቀሰበው። ምነ 
ድፈዕ ክምሰል ፈግረው፡ ዎሮት 
ዐስከሪ እግለ ሰኒ ፈትዩ መልሀዩ 
ኢረአዩ። ሰኒ ህሉግ ዲብ እንቱ፡ 
እግለ መስኡሉ፡ “መልሀይ፡ 
አነ እግል አቅብል ቱ፡ ፍላናይ 
እግል ሕዜ፡” ቤለዩ።
ለመስኡል ሓር	ቅ እት እንቱ፡ 
“ስምዐኒ፡ መለሀይከ እኩይ ዝቡጥ 
ሰበት ዐለ ወድቀ። ሰበት ሞተ 

ህዬ፡ እንዴ ሐደግናሁ ፈገርነ። 
አዜ ግምሽ ኢትትዐብ ወዲብ 

እዴ አባይ ኢትትከሬ፡” ቤለዩ። 
ለዐስከሪ ላተ እግል ለአቅብል 
ሰበት ነወ እብ ሰዐይ አስክለ 
ድፈዕ ትጠለቀ። ለመልሀዩ 
ዋድቅ እት እንቱ ጸንሐዩ፡ እንዴ 
ረአዩ ህዬ አቅበለ።
 ለመስኡል፡ “አሀ፡ አፎ 
ኢመጽአከ እቡ፡ ማይት ጸንሔካ 
ማሚ?” እት ልብል ትሰአለዩ።
ለዐስከሪ አናብዑ ጀመም እት 
ለአብል፡ “ኣቤ ሞተ፡ ምናተ 
እብ አርወሐቱ ጸንሔኒ፡ ክእነ 
ህዬ ቤሌኒ፣ ‘ክምሰል ተአቀብለኒ 
አምር ዐልኮ፡ አሰናይ ዕንከ 
ከሬከ ዲብዬ፡’ ሐቆ እሊ ገድም 
አምር ረቢሁ ሰለመ፡” ቤለዩ። 
ለመስኡል ስጋዱ እንዴ ነዋኔ፡ 

“አማንካ ቱ ናይ አማን መለሀይ 
እተ ናይ አማን አካነት መጽአከ፡
” ቤለዩ እብ ውዲት ናይለ 
ዐስከሪ እንዴ ልትፈከር።
እለ ክም ድግም ምንመ 
ትትሀደግ፡ እብ ዓዳት ወሰዋልፍ 
ምጅተመዕ እት ወቅት ስድት 
ለትውዕለ አምዕል ጸዐደ ወጸላም፡ 
ዲመ እት አፍ ተአውዕለከ ወእት 
ደሚርከ ትነብር። ሜዛንካመ 
እባቱ ለልትቀየም። ከረቢ ምን 
ሰብ አምዕል ጸዐደ ሊዴነ።

ሕላይመ መልሀይ ወጽዋር ቱሕላይመ መልሀይ ወጽዋር ቱ
እት መደት ሰኒ ቅድም ቱ። ዲብ ስሕል ዎሮት እናስ ምስል ጅማዐቱ 

እብ ሓሁ እት ልግዕዝ ወአት እንዴ ወልደት ዲቡ ምነጅማዐቱ 
ተርፈ። ለወአት እጋለ ዲብ ትቀማቅም ወአጥርዐተ እብ ዕመር እት 
ለሀንተዋጥል ምነ ሐ ተርፈት። ለበዐለ እብ በይኑ እት እንቱ፡ አመት 
አለበ ከራዊ ክማም ገብአው እቱ። ለወአት ለሐራስ ክምሰል ረአው ሰኒ 
ፋርሓም እት እንቶም እግል ልዝሞተ ፍልሕ-ፍልሕ ቤለው። ለእናስ 
ምነ ከራዊ እንዴ ኢፈርህ ሰይፉ እት መርከቡ እንዴ ወደ ክእነ በልሰ 
ዲቦም።
	 እምበል ቤለ እብ ባለ ሊበ ወለት እት-በሮት፣
	 እት ተሀንጦጥል ስሌተ ወእት ትትዴዴ ለእጋለ
	 እዘምተ ለቤለ ግንአት ህሌት ምስዳረ
	 አዝም ምነ ለቤለ ክም ብሶተ ወፋለ
	 ዐጌታይ ወዘናብ ትነትል ምኖም ብጣረ
	 እብ ወድ-እንሰ እንረድአ ሄታይ ለጸዕደ በዳለ
	 እብ ወድ-አፍሩስ እንረድአ ቅሩዕ ብእቶም ወጣለ
	 ጎርነ ህሌት ወጎርኩም መርዓት ለትሳብር ሕማረ

ለሽፍተ ሕላይ ናይለ እናስ ክምሰል ሰምዐው በዐል-ደሐን ክምሰል 
ኢኮን እንዴ ኣመረው ክባባይ ገብአው ምኑ። እሊ ህዬ ሰብ በዲር 
ሕላየት ትርድት አው ምብላስ ዕግል ሐቆ ሰመዐው ዐውል ለሀዩበ 
ክምሰል ዐለው እግል ነኣምር እንቀድር። ሕላይ እግል ሰብ በዲር 
ጽዋር ወመልሀይ ክምሰል ዐለ ልትአመር።

• ደም እብ ኣርተሪስ፡ ቨይንስ 
ወካፕላሪስ እንዴ አበለ እት ክሉ 
ገሮብነ ለበጽሕ ጅንስ ፌሻይ ቱ። 
ገሮብ ወድ-አዳም እምበል ደም 
ክሉ ረአሱ እግል ልንበር ኢቀድር።
• ግርዝ ዲብ ገሮቡ ዎሮት ሊትር 

ለኢገብእ ደም ህለ እግሉ። ክምሰል 
ሸንግለ ላተ ሐምስ ሊትር እግል 
ልብጸሕ ቀድር።
• ሐድ 70% ምን ገሮብነ እብ 

ማይ ለትከወና ቱ።
• ዎሮት ነፈር ነብረ እንዴ 

ኢበሌዕ ምን 2 አስክ 3 ሳምን 
እግል ልጽነሕ ቀድር። ምናተ፡ 
እምበል ማይ ምን ክልኤ አስክ 
ሰለስ አምዕል ሌጠ እግል ልጽነሕ 
ቀድር። እሊመ ዲብ ምድር ብሩድ 
ቱ።
• ዎሮት ነፈር ዲብ ሐያቱ ሐድ 

5000 ኪሎግራም ምን ነብረ በሌዕ 
እት እት ህለ፡ ሐድ 40,000 ምን 
ፌሻይ ሰቴ።

• ነብረ 
ክምሰል በልዐናሀ 
አክልሕድ እንዴ 
ሐቀት ዲብ 
ዐመል እግል 
ትውዐል 24 
ሳዐት ትነስእ።
• ነብረ ዲብ 

ከርሸት 4 ሳዐት 
ትነስእ እት 
ህሌት፡ እት 
አምዒት ቀጢን 
6 ሳዐት፡ ምን 
6-7 ሳዐት ዲብ 
አምዒት ርሒብ 
ወዲብ ደንሮ 
ህዬ አስክ ከደን 
ትፈግር 6-7 
ሳዐት ትከልእ።
• ዎሮት ነፈር ሽንጉል ሐድ 

10,000 ለገብእ ቅርድ ናይ ጭገር 
ህለ እግሉ። እት አምዕል ህዬ ምን 

ገሌ ሐቃይቅ እብ ክሱስ ገሮብ አዳም ገሌ ሐቃይቅ እብ ክሱስ ገሮብ አዳም 

50 አስክ 100 ጭገረት ልትነገፈ 
ምኑ። አጊድ ህዬ እንዴ ትበደለየ 
በቅለ።

በሀል አዳም እብ በሀል አዳም እብ 
ሰብር ሕለፉሰብር ሕለፉ

እለ እድንየ መለዋሊተ ወዐዋቂበ ሰኒ ብዞሕ ቱ። ወድ አዳም ህዬ 
ደለ እለ ወዴከ እበ ኢለአበርደከ። ምናተ እንተ እበ ተሐይስ ለትብለ 
ሄራር ሐያትከ ሌጠ እብ ሰብር ወከሃሎ አተላሌ። ገሌ ምነ እብ ኢገበዩ 
ለልትሀየብ ክናያት፦
• እግለ ለአዝም - እኪት ከድም
• እግል መትሃጅካይ - በዐል ዞዕ
• ምን ተሐምድ - ቄሻይ
• ምን ተዐግብ - ኤርያይ አክላጥ
• ምን ትሸፍግ - ሕፉን
• ምን ተሀድእ - ህኑን
• እብ በይንከ - ምን ትገብእ መጅኑን
• ረአይከ ምን ትሸሬሕ - ሕሽመት አለቡ
• ምን ተሐርቅ - መክሩህ አደቡ
• ምን ትትደገግ - ፈረህ
• ተሐሊል ምን ተሀይብ - ስያሲ
• ምን ተብድር - ውሕር
• ምን ተሀይብ - ሙበዝር
• ኢተአበርደከ እድንየ - እብ ክል-እንክር
• ከሚ ደአም?
• ኤማን ተሐዜ ወሰብር!

አጥዐሚቶአጥዐሚቶ
ዎሮት ጅኔታይ ንኡሽ እት ጀፈር አቡሁ እንዴ ገብአ ልተልሄ ዐለ። 

እግል አብሁ ክታብ እንዴ ቀርእ ሰበት ረአዩ፣ “ይበ አነ ወድ ከም ሰነት 
ክምሰል ገብአኮ አርበዕ ዕን እወዴ?” ቤለዩ። ለእናስ እንዴ ልትፈከር፣ 
“አዳም አርበዕ ዕን አለቡ። አስክ ተአብር እብለን ክልኤ ዕንከ እግል 
ትንበር ቱ” እት ልብል በልሰ ዲቡ።
 ለጅኔታይ እበ ሰኣል ለሀይ እንዴ ኢደዌ፣ “ይበ፣ እንተ፡ አብዕብዬ ዐሊ 

ወድ-ሕመድ፡ አቦቼ በኪታ፡ ዐመቼ ዘህረ፡ አቡዬ ኣድም።
“ሃያእ! እንተ ጅነ እሊ አዳም እሊ እግልሚ ትሳምዩ ህሌከ? አነ ሚ 

ትብል ክምሰል ህሌከ ልትፈሀኒ
 እግልዬ ይህለ።”
 “ኣቤ፡ እንቱም ክልኩም ዎሮት ከአርበዕ ዕን ብኩም። አነ ወኑረ ሕቼ 

ላተ ክልኤ ዕን ሌጠ ብነ። ሚ ዶል ክምሰሌኩም አርበዕ ዕን እንወዴ?” 
ቤለዩ እግለ ነዛረቱ እት ገኔሕ።

ተ ር ብ የ ትተ ር ብ የ ት
ዛህራ ዐሊ

መሐመድ ዳፍለ

ለመድ ቅራአት እት መጅተመዕነ
ሸዐብ ኤረትርየ ምነ ሐዳረት 

ቀዳሚት ለቡ ገባይል ቀርአፍሪቃ 
ቱ። እለ ሐዳረት እለ፡ ምስል 
ገባይል ብዕድ እግል ለአትኣምረ 
ሐዘ ምን ገብእ፡ ላዝም ለመድ 
ቅራአት እግል ለሀሌ ቡ። ለመድ 
ቅራአት ሐቆ ኢሀለ፡ ሚ አምር፡ 
ሚ ጅንስ እዲነ ወሚ አሕዳስ እት 
አጥራፍከ ጀሬ ክም ሀለ እግል 
ትድሌ በታተን ኢልትቀደር። 
መጅተመዕ ኤረትርየ እበ ዐለ 

ዲቡ ተየልል እስትዕማር፡ ቀደም 
ሕርየት ለበዝሐ ምኑ አብካት 
ምህሮ ረክብ የዐለ። ሐቆ ሕርየት 
ላኪን፡ መዳርስ ዲብ ወሴዕ ወዕልም 
እት ለአስሐብብ ሰበት ጌሰ፡ ገቢል 
ኤረትርያመ ለእዲነ እሱድርት 
እቱ ለዐለት ወራታት ዕልም እግል 
ልርከቡ ቃድር ሀለ። ክሱሰን ህዬ 
ለነኣይሽ አጅያል እት ልትዐለም 
ወዲብ መዳርስ እት ለአቴ ሰበት 
ጌሰ፡ አብካት ተዕሊም ንዙም 
ለኢረክበው ዐባዪመ እብ ምህሮ 
ዐባዪ ወዐረዮት፡ ደረጀቶም እት 
ወቅሎ ወቅራአት ወክታበት እት 
ለአምሮ ገይሶ ህለው።
ከለመድ ቅራአት ሚ ቱ?
ለመድ ቅራአት ለእንብሉ፡ አመል 

ናይ ለገብአት ሰንዐት እግል 
ትቅረእ ወትፍሀም ምነ ወጠኖት 
ወሐብሬ እብ ቀላል ረኪብ ቱ። 
ቅራአት አሳስ ኩሉ ሰቃፋት፡ 
ረኪብ ሐብሬ ወአምር ተ። 
ለአውሕድ ወለአብዜሕ ገሌ ምን 
ዕልም ለኢነስአ ህዬ፡ እግል ልቅረእ 
ወሐብሬ እንዴ ረክበ መጦር ብዕድ 
መጅተምዓት እግል ለአሳድር 
ኢቀድር።
ቅራአት እብ ለትፈናተ እት 

ድዋራትከ ለልሙድ ሀገጊት እግል 
ትቅደረ ትቀድር። መሰለን እት 
ባካትነ ለሴዕ ሀገጊት ዐድነ እቡ 
እንደርስ ወሐብሬ እንረክብ። እንበል 
ሀገጊት ዐድናመ እብ እንግሊዝ፡ 
ዐረቢ፡ ጥልያን ወአምሐርኛ 
ለደርሰው መዋጥኒን ብዝሓም ብነ። 
እሎም ለገብአ አክትበት፡ ጀራይድ፡ 
መጀላት ወመንሹራት እበ ደርሰው 
እቡ ሀገጊ እግል ልቅርኦ በክት 
ረክቦ።
ምናተ፡ እንዴ ደረስከ ትቀርእ 

ሐቆመ ኢገብአከ፡ ደጉስ ናይ 
ቅዌት፡ ክምሰልሁመ ተሪፍ ምን 
ብዕድ ገባይል ዐለም እግል 
ልሳድፈከ ቀድር። ካሰተን እትለ 

ለህሌናሀ መደት ቴክኖሎጂ 
ወሐበሬ ብዝሕት፡ ከሀላት ቅራአት 
ወለመደ ሐቆ ኢጠወርከ፡ ክም 
ቃዊ ቱ ለትትዐለብ።
ቅራአት፡ መፍቴሕ ናይ ጠጠውር 

ተ። መሰለን፡ እት እዴከ ለህለ 
ሞባይል እግል ትቀዋቅል ወተአሽቄ 
ሐዜከ ምን ገብእ፡ ለኣለት ኖሰ “ክእነ 
ውዴ፡ ክእነ ፈዐል፡ እሊ ዝር እሊ 
ኢትጭቀጡ፡ ሐቆሃመ ዲብ ክእነ 
ተዐዴ” ለልብል ሐብሬታት ኖሰ 
ዲብ ተሀይበከ ወትመረሐከ፡ እግል 
ተአሽቅየ ወተአስንየ ትቀድር።
ወድ አዳም ምን ጠቢዐቱ፡ ብዞሕ 

ለቀርእ ወሑድ ለቀርእ ሰበት 
ቱ፡ ለሑድ ቀርእ አዳም ሑድ 
ለአምር፡ ወብዞሕ ለቀርኦ ህዬ 
ብዞሕ ለአምሮ። 
እትሊ ወክድ ጎነ ሐብሬ ሰበት 

በዝሐት፡ ኢልትዐሬ መስል 
ለዐለ አምዳር ህዬ እብ ፈድል 
ሸበከት ሐበሬ (ኢንተርኔት) ሰበት 
ሸአጌነ፡ ለእለ ሐዜነ መዕሉመት 
እት ሞባይልነ ወኮምፕዩተርነ 
ኢንተርኔት እንዴ ፈትሐነ እግል 
ንቅረአ ለአብካት ርሒብ እግልነ 

ሀለ። 
እግል ትቅረእ እንዴ ትቤ 

አውሀላይ አስክ መክተባት፡ “ክታብ 
ፍላን ኢረከብክዉ ከኢቀርአኮ” 
ለትብል እተ መደትመ ሐልፈት። 
ደለ ገብአ ክታብ፡ መጀለት፡ 
መሓደረት ወአክባር ኩሉ ምን 
ሸበከት ሐብሬ ለትረክብ እተ 
መደት ቴክኖሎጂ ጥውር እታ 
ቱ ኣትያም ለህሌነ። ሐብሬ ክም 
እሊ ወክድ አዜ ባዝሐት ኢኮን። 
ከእለ ጌዳን ለአለበ ቅራአት ክቱብ፡ 
እግል ኢተአብዴነ ወኢትአሽክፈነ 

መትደጋግ ሰኒ ዲብ እንወዴ እግል 
ንፈርግ ከንቅረእ ብነ። 
ለነሐዝዩ ክቱብ ምን አክትበት 

ልግበእ፡ ጀራይድ፡ መጀላት 
ወመንሹራት ብዕድ፡ ሽሙይ 
እንዴ ፈረግናሁ ወሜሜናሁ እግል 
ንንስኡ ከንቅርኡ ወጅበነ። ለህሌት 
እግልነ ቅድረት ለሕድድትመ እብ 
ቅራአት ነአፈይሐ። 
ለመድ ቅራአት ለጠወረ አዳም 

ክል-ዶል ዝያደት ብዕዳም ዕሉም፡ 
ኣምር፡ ፋህም ወዲብ ለኢነፌዕ 
ሐምያት ለኢልትከሰእ ቱ። 
ለቀርእ ስቁፍ ቱ። ህጅኩ፡ ህግያሁ 
ወመባልሱ ኩሉ ጥዑም ገብእ። 
መባልስ ሰኒ በልስ ወዝያደትለ 
ብዕዳም ልትረኤ ወልፍህም። 
ለቀርእ እድንየ ኩለ ዲብ እዴሁ 
ጫቅማ ቱ። 
ለቀርእ አዳም እት መናበረቱመ 

አብሳር ብዞሕ እት ለአመጽእ 
ተቅዪር መንበረት ወጠባዬዕ 
ለአመጽእ። ደረሰ ህዬ፡ ለልትዐሎሙ 
ምህሮ ለመድ ቅራአት እቡ ሐቆ 
ኢረሸደዉ፡ ብዞሕ ቱ ለልሐልፎም። 

ለኢቀርኦ ደረሰ መዕሉማት ወዕልም 
ሰበት ልውሕድ ምኖም፡ እበ 
መልህያሞም ለፈዳብያም ወሰኒ 
ለቀርኦ እግል ለዐሩ ወምስሎም 
እግል ልትጃገሮ ሰበት ኢቀድሮ፡ 
እት መሻክል ልትካረው። 
ዲብ እምትሓናት አከይ ፈሀም 

ወኢገበየ ዲቡ ወድቆ። እት ንግል 
ለልትጸበጦመ ሌሆም ለኢቀርኦ 
ቶም። ለኢቀርኦ ደረሰ፡ ረብሸት 
ደሚር ወጨቅጥ እቱ ልትካረው፡ 
ምኑ እንዴ ሐልፈውመ ደማነት 
ነፍስ ለአበዱ ወመተንካብ ዲብ 
ብዕዳም ለአበዝሖ። 
ለመድ ቅራአት ለጠወረ 

መጅተመዕ፡ ምን ሕኩመት 
ለትፈግር ሐብሬመ እበ ዋጅበ 
እት መዓለ ሰበት ለአውዕለ፡ ምን 
ጀራይም፡ አከይ ዓፍየት ወብቆት 
ልድሕን። ተየልል እዲነ ታቤዕ 
ወለአምር ወምስል ገባይል ዐለም 
ልሄርር፡ እዲነ ለለጠረፈ ለምንኬናይ 
ከአፎ ወዐለ ወአምሳመ አክል-ሕድ 
ደሌ። 
መሰለን፡ ዲብ ዐድነ ኤረትርየ እብ 

ውዛረት ዓፍየት ሳምን ፍድኢት 
ህሌት ኒበል። እለ ሳምን ፍድኢት 
እብ ጀራይድ፡ ተለፍዝዮት ወራድዮ 

ትትሐበር፡ ወቅተ፡ ዲብ አየ ወምን 
ቶም ለነስእወ ህዬ ሐብሬ ዋድሐት 
ትትሀየብ። እለ ሐብሬ እለ እብ 
ዋጅብ ለልትነፈዕ እበ ለቀርአ 
ወለሰምዐ፡ ክምሰልሁመ ለሐብሬ ሰኒ 
ለትፈሀመቱ ቱ።
ቅራአት ህዬ፡ አሳስ ሐዳረት፡ 

ተጠውር፡ አምር ወዕልም ሰበት ተ፡ 
እንዴ ለመድናሀ ወከሀላተ እንዴ 
ጠወርነ እግል ንትነፈዕ ምነ ሐቅ 
ምን ሕቁቅና ቱ። እትሊ ወክድ 
ጎነ ህዬ አትሐዘዮተ ሰኒ እት በዜሕ 
መጽእ ሀለ። 
ምን ደለ ትትቀረእ ቱ ቅራአት 

ለትለምድ። ለቀርእ ስቁፍ ሐቆመ 
ገብአ፡ ለመድ ቅራአት ለቡመ ምን 
ቃዊ ዲብ ዓልም እግል ልትወቀል 
ቀድር። ለእሉ እንቀርእ አክትበት 
አካዳሚ፡ መጀላት፡ ጀራይድ አው 
ጆርናል፡ ብሮሹራት ወአስክ ሐብሬ 

አድውየትመ እግል ልግበእ ቀድር። 
እት ዐድነ ኤረትርየ ለመድ 

ቅራአት ብዞሕ ሀለ እግል ኒበል 
ስዱድ ቱ። ክል ነፈር እት ምዕል 
ዕስረ ደቂቀትመ ትግበእ ቀርአ 
ምን ገብእ፡ ብዞሕ እግል ልክሰብ 
ቀድር። አጀኒትነ ሕኔት ሰላዲ 
እንዴ ሀብናሆም ክም ምራዶም 
ለአትባድወ ወበልዕወ፡ ለልትቀረእ 
ዐደድ ቅድረቶም ላቱ ሓጃት 
አምጸአነ እሎም ምን ገብእ፡ ወምን 
ንእሾም እት ቅራአት ጸበጥናሆም 
ወአልመድናሆም ምን ገብእ፡ ለመድ 
ቅራአት እግል ልምጸእ ወአዳም 
ደለ ዲበ ጌሰ እት እዴሁ ለልትቀረእ 
አሽየእ ወትረአ ዐለ። ለዲብ ደረሰ 
እትሊ ወክድ ጎነ ልትረኤ ለሀለ 
ሕምቅመ ቅራአት ምን ኢለምደው 
ሌጠ ክም ቱ ኣመሮት ለአትሐዜ።                       
                                 ልተላሌ… ልተላሌ…

ምን አድጋም ትግራይት
እተ ዲብ ሰነት 

1913 ለትጠበዐ 
ክታብ ሐይለት 
ትግራይት፡ አድጋም 
ብዞሕ ክቱብ ሀለ። 
ከምኑ እለ ‘ረቢ 
አጀኒት ክም ፈጥረ’ 
ለትብል ድግም 
እግል ንሄዴኩም፦
ረቢ እግል አግሩዝ 

ዶል ፈጥረዮም፡ 
ምን ክልኦት ህያብ አትሐረዮም። “ጭሬመት ፈጅር-ፈጅር እንዴ 
ተልተልኮ ሀበኩም መ ምልክ አቡኩም ወእምኩም ሀበኩም” ክም ቤሎም፡ 
ለአግሩዝ ህዬ፡ መሊክ እግል ዋልደቶም ሐረው። 
እብለ ምስምሰ ህዬ፡ አግሩዝ ነኣይሽ ዲብ እንቶም እግል ዋልደቶም ለአዙ 

ወእምበልሁመ በኩ ዲቦም ወቀልቦም ለገብአት ሰንዐት አስክ ኢሀበዎም 
ምነ ብካይ ኢለአዝሞ። ወለዋልዴን መሳኪን ሐን ምልክ አጀኒቶም ሰበት 
ቶም፡ ክልዶል ለእለ ሐዘዎም እት ወዱ እሎም ወልትአዞዞም ልትረአው። 
ዋልደት አጀኒቶም ለነኣይሽ ገሌ ገብአው ወሐመው ምን ገብእመ ልግሁ 

ዲቦም። ከዲብ መሰል፡ “ዋልድ ሓስር ቱ” ልትበሀል። 
ምን እለ ድግም ለእንደርሰ፡ አጀኒት ልቦም ሎሎ ወአምር ዛይድ 

ሰበት አለቦም፡ ለልሐዝወ ሓጀት ተሀሌ ወኢትሀሌ እበ ኢከስስ፡ አዘዘወ 
ምን ገብእ፡ ዋልዴን ምን 
ወጀዶተ ወኬን ምፍጋር 
ብዕደት አለቦም። ከብድ 
ዋልዳይ ህዬ ረቃቅ ክምተ 
ለደሉ አጀኒት፡ ክል ሰንዐት 
እብ ብካይ ክም ረኩበ ሰበት 
ለአምሮ፡ አስክለ ጣልባመ 
ለህለው ሰንዐት ኢረክበው፡ 
አፉሆም ኢለኣዝሞ።

ኣድም አብሐሪሽ

ሳምን ርያደት መዳርስ አቅሊም ምግብ ተመትሳምን ርያደት መዳርስ አቅሊም ምግብ ተመት

“ጅግራታት ርያደት ደረሰ፡ 
ሴንዳይት ሒለት ተቅዪር” እበ 
ልብል ሸዓር ገብእ ለአስመነ 
ጅግራታት መዳርስ አቅሊም 
ምግብ፡ እት ዮም 18 ኣፕሪል እት 
ሜዳን መድረሰት 2ይት ደረጀት 
በሐር-ቀየሕ ምን ገጽ ምሴ ተመ። 
እሊ ምነ ሐልፈት ከሚስ እንዴ 

አንበተ ገብእ ለአስመነ ጅግራታት፡ 
ኮበሪት እግር፡ ቮሊቦል ወባስኬት 
ቦል ለሸምለ እት ገብእ፡ ደረሰ 
መዳርስ መአንብታይት፡ ምግባይት 
ወካልኣይት ደረጀት ሻረከው ዲቡ።
እብ አሳስለ ትረከበት ሐብሬ፡ 

እብ ኮበሪት እግር መአንብታይት 
ደረጀት ዕምር 10 ወ11 ሰነት 
አዋልድ፡ መድረሰት ዐድተክላይ 
አወላይት እት ፈግር፡ መድረሰት 
ሰንበል ወመድረሰት ማይ ተመናይ፡ 

ካልኣይት ወሳልሳይት ገአየ። እብ 
ውላድ ህዬ፡ መድረሰት አርበዕቴ 
አስመረ፡ ጸዳዱ ወዐዲጓዕዳድ 
ደርብ-ሕድ ተዐወተየ። 
እት ኮበሪት እግር ዕምር 12 

ወ13 ሰነት አዋልድ፡ መድረሰት 
አዱሊስ፡ መድረሰት ባና ወእምባ 
ጠቀራ፡ እብ ውላድ ህዬ፡ መዳርስ 
ዳዕሮ ጳውሎስ፡ ዳሉል ወሄለል-
ሰብተምበር ምን አወላይ አስክ 
ሳልሳይ ተርቲብ ነስአየ። 
እብ ቮሊቦል አዋልድ፡ አዱሊስ፡ 

ሓድነት ወደምቤ ሰንበል፡ ምን 
ውላድ ህዬ ዐዲ ጓዕዳድ፡ ሰንበል 
ወሚናቤ ዘርኣይ ደርብ አድሕድ 
ተዐወተየ። 
እብ ኩረት ሰለት (ባስኬት 

ቦል) አዋልድ፡ መዳርስ ሄለል 
ሰብተምበር፡ ዐወት ወአዱሊስ 

ለሰለስ ሰልፋያት እት ገብአ፡ እብ 
ውላድመ መድረሰት ዓወት፡ ሄለል 
ሰብተምበር ወአዱሊስ ተዐወተየ። 
እት ኮበሪት እግር መዳርስ 

ካልኣይት ደረጀት ዓማር 14 
ወ15 አዋልድ፡ መዳርስ ደንደን፡ 
አስመረ ሐፈሻዊ ወርእሲ ዐዲ፡ 
ወምን ውላድ ህዬ በርከ፡ ሰማእታት 
ወድያእ ለሰልፋያት ሰለስ ዕዉታት 
ገአየ።  
ቮሊቦል ምን ናይ አዋልድ 2ይት 

ደረጀት ሓርነት፡ ኢሳቅ ተወልዴ 
መድህን ወበርከ፡ እብ ውላድ ህዬ 
በርከ፡ ርእሲ ዐዲ ወደምቤ ሰንበል 
እብ ዐውቴ ጅግራሀን አትመመየ። 
እት ኩረት ሰለት ህዬ፡ መዳርስ 
ሰማእታት፡ እምበህረ ወበርከ እብ 
አዋልድ እት ልትዐወተ፡ ሰማእታት፡ 
ደንቤ-ሰንበል ወበሐር ቀየሕ ህዬ 
እብ ውላድ ለትነሰረየ መዳርስ 
ገአየ።  
እምበል እሊመ፡ እት ኩረት 

እዴ አወላይት አስመረ ሐፈሻዊ፡ 
2ይት እምበህረ ወ3ይት ሓርነት 
እብ አዋልድ እት ልትዐወተ፡ እብ 
ውላድ ህዬ እምበህረ፡ አስመረ 
ሐፈሻዊ ወሓርነት ምን አወላይት 
አስክ ሳልሳይት ትረተበየ። 
ለትዐወተየ መዳርስ ናይ ካሳት፡ 

መዳልያት፡ ልባስ ርያደት ወክወር 
ለብእቱ ጀዋእዝ ክም ነስአየ ህዬ 
ምን ፈሬዕ ተዕሊም አቅሊም ምግብ 
ለበጽሐተነ ሐብሬ ተአክድ።

ባጽዕ፡ ጅግረ ርያደት ቅዋት ባጽዕ፡ ጅግረ ርያደት ቅዋት 
በሐር ኤረትርየ ተመትበሐር ኤረትርየ ተመት

ዲብ ገደም እግል ክልኦት ወሬሕ ለአተላሌት ጅግረ ርያደት ቅዋት 
በሐር ኤረትርየ፡ መመቅረሓይ ሽቅል እዳረት አቅሊም ቅብለት በሐር 
ቀየሕ አይሰድ ክብሮም ዐንደሚካኤል ወውቁላም ቅያደት ዴሽ ወጀብሀት 
ዲበ ሐድረወ ተመት።
እሊ ምን ዮም 26 ፌብርዋሪ አስክ 18 ኣብሪል ለአተላለ ጅግራታት 

ርያደት፡ 11 ጅንስ ርያደት ለከምክም ዐለ። 
ለጅግረ እብ ኮበሪት እግር፡ ቮሊቦል፡ ባስኬትቦል፡ ሕማሴ፡ አትሌቲክስ 

ወብዕድ ትልህያታት ተአተላሌ ለዐለት እት ገብእ፡ ለሔሰ አደብ 
ወመጃገረት ክም ትረኤት ዲበ ተአመረ። 
እት ካቲመ ናይለ ዓደት ቃይድ ሀይአት ሐብሬ አትፋዝዖት ቅዋት በሐር 

ኤረትርየ ሌተናል ኮሎኔል ጠዓሜ ትኩእ እተ አስምዐየ ከሊመት፡ ጅግረ 
ርያደት ዲብ ብንየት ገሮብ፡ ዐቅል ወበቃዐት ሸባብ ለባቱ ዶር እንዴ ዘክረ፡ 
ዲብ ፈይሕ ገይስ ለሀላመ ትኣምርት ናዩ ክምቱ አፍሀመ።
ዲበ አምዕል ለሀ ፍንጌ ፍረቅ ሀርሚል ወዶልፊዶል ለገብአት ትልህየ 

ካስ ኮበሪት እገር እብ ዐውቴ ፈሪቅ ዶልፊዶል ተመት።
እት ደንጎበ፡ ዲብ ሰርገል ናይለ ሳምን ርያደት ዶሮም ለቀደመው 

ጅሃት ሸሃዳት፡ ለትዐወተው ፍረቅ ህዬ ጀዋእዝ ልትሀየበ ዲብ ሀለ፡ ፈሪቅ 
ዶልፊዶል ሀርመ ናይ እለ ሰነት እንዴ ገብአ ጃእዘት ዐባይ ወካስ ነስአ።

ከረን - ጅግራታት ካስ ሕርየት ከረን - ጅግራታት ካስ ሕርየት 
ወሻምፕዮን አዋልድ አተላለወሻምፕዮን አዋልድ አተላለ

እግል ገማል ዒድ ሕርየት ሰነት 
ዮም ዓመት እንዴ ትበሀለ፡ ለሐልፈት 
ሳምን ለአንበተ ጅግራታት ካስ 
ሕርየት ኮበሪት-እግር እት መዲነት 
ከረን፡ ማሌ ለሃመ ትሉሉይ ውዕል 
ቱ። 
እትሊ ናይ ተስፍያት ወሐሊፍ 

ትልህያታት፡ እሰልፍ ፍረቅ ለሳሌ 
ወአ’ሳሕል ትዋጅሀው። ትልህየ እት 
እንቡተተ ዲብ ሰልፋይት ደቂቀት 
አሳሕል እብ ወሲም መሐመድ ጎል 
ሕፉን ኣተ ከእግለ ትልህየ ዋለ። 
እት 20 ደቂቀትመ ወሲም እግሉ 

ወእግል ፈሪቁ ካልኣይ ጎል ደግመ። ወእብሊ ፈሪቅ አሳሕል እት 90 
ደቂቀትመ እብ ዳንኤል ተኽለዝጊ ሳልሳይ ጎል እንዴ ወሰከ፡ 3-0 
ተዐወተ ከፈግረ። መተልህያይ አሳሕል ወሲም መሐመድ ህዬ ለሔሰ 
መተልህያይ ነስአ።  
ደርቦም ፍረቅ አልህላል ወደንደን ተልሀው። እትለ መጃገረት ድቅብ 

ለትረኤት እተ ትልህየ፡ አልህላል እበ ፈዳብ መተልህያዮም ዳንኤል 
መልኣኬ እት 11 ወ15 ደቂቀት ክልኦት ጎል እንዴ ሰጀለው፡ 2-0 
ቀልበው። ለሔሰ መተልህያይ ህዬ ዳንኤል መልኣኬ። 
እምበል እሊመ፡ ሰንበት ንኢሽ እተ ገብአ ትልህያታት ሻምፕዮን 

አዋልድ፡ እሰልፍ እዳረት ደዋዬሕ 01 ወዳሕየት 06 ተልሀየ። 
እለ ታመት መራቀበት ኮበሪት እግር አዋልድ ዳሕየት 06 ለትረኤት 

እተ ትልህየ፡ ዳሕየት 06 ቀደም ወሐቆ ዕርፍ እበ ረክበያሁ ሐምስ 
አግዋል፡ እግለ ዎሮት ጎል ለረክበት እዳረት 01፡ እብ በቃዐት ውቅል 
5-1 ቀልበያሀን። አክል-ሕድ በቃዐት ለትረኤት እተ ትልህየ ዳሕያት 
05 ወ 03 ህዬ፡ 2-2 ክም ተመት ምን ከረን ለበጽሔነ ከበር ወዴሕ።

ባየር ሙኒክ፡ ሻምፕዮን ቡንደስሊጋ ገብአባየር ሙኒክ፡ ሻምፕዮን ቡንደስሊጋ ገብአ
ለዐቢ ፈሪቅ 

ኮበሪት እግር 
ጀርመን -ባየር 
ሙኒክ፡ ዮም 
ዓመትመ እግል 
35ይት ኢነቱ፡ 
ለ ሐ ል ፈ ት 
ሰንበት ዐባይ 
እግል ፈሪቅ 
ሽ ቱ ት ጋ ር ት 
እንዴ ቀልበ 
ሻ ም ፕ ዮ ን 
ቡ ን ደ ስ ሊ ገ 
ገብአ።  
እት ሜዳኑ 

ለተልሀ ፈሪቅ 
ባየር ሙኒክ፡ እት 21 ደቂቀት እበ 
ለአተ ዲቦም ጎል 1-0 ልትመርሖ 
ምንመ ዐለው፡ አስክ ዕርፍ እብ 
ራፋኤል ጉሬሮ፡ ኒኮላስ ጃክሰን 
ወአልፎንሶ ዳቬስ ለኣተዉ እግሉ 
አግዋል 3-1 መርሐ። 
እት ካልኣይ ሾትመ እበ እሙር 

መሃጅም ሃሪ ከይን ጎል እንዴ 
ረበዐው፡ እግለ ዲብ 88 ደቂቀት 
ካልኣይ ጎሉ ለረክበ ፈሪቅ 
ሽቱትጋርት 4-2 ቀለበዉ።
እብሊ ህዬ፡ ባየር ሙኒክ፡ ጅግረ 

ደውሪ ቡንደስሊገ ልሰዕ አርበዕ 
ትልህየ ታርፋቱ ዲብ ህለየ እብ 
79 ንቅጠት ተዐወተ፡ ቦሩሽየ 
ዶርትስሞንድ እብ 15 ንቅጠት 
እንዴ ደንገረ ምኑ ደርቡ ሀለ።  

እሊ ሊግ እብ እዴ ለዓሊት ዋሌ 
ለሀለ ፈሪቅ ሙኒክ፡ እተ ሐልፈው 
14 ምውስም ርያደት፡ 13 ኢነት 
ደርብ አድሕድ ካስ ቡንድስሊገ 
ናስእ ቱ። እብ መደርቡ ቪንሰንት 
ካምፓኒ እግል ካልኣይ ዶሉ ካስ 
ነስእ ለሀለ ሙኒክ፡ አስክ እለ ምን 
30 ትልህየ፡ 109 ጎል እክእሉል 
ሀለ።  
እብሊ ህዬ፡ ምን ኦሮት ምውስም 

ለበዝሐ አግዋል ለሰጀምዐ ፈሪቅ 
ጋብእ ሀለ። እሊ ፈሪቅ እት ሰነት 
1971፡ 101 ጎል ወዲብ ሰነት 
2020 ህዬ 100 ጎል ለሰጀለ 
ፈሪቅመ ባየር ሙኒክ ቱ። 
ሰበት እሊ አዜመ ለአርበዕ 

ትልህየ ትልሁይ ምን ለዐሌ ባየር 

ሙኒክ፡ እግለ ብዝሔ አግዋል 
ሰመ ክም ወዓረገዩ እሙር ጋር 
ቱ። 
እትሊ ምውስም ዲብ ሓለት 

ሰኔት ለሀለ ፈሪቅ ባየር ሙኒክ፡ 
እግል ሰለስ ካስ ቱ ለአትቃምት 
ለሀለ። እት ሰር ነሃየት ትልህየ 
ካስ-ጀርመን፡ ቅባል ባየር 
ሌቬርኩሰን ወእት ሰር ነሃየት 
ሻምፕዮንስ ሊግ፡ ምስል ፈሪቅ 
ፒኤስጂ ትልህየ ሰበት ቡ። 
መተልህያይ ባየር ሙኒክ ለሀለ 

ሃሪ ከይን ህዬ፡ 32 ጎል እንዴ 
አከእለለ፡ ለትወቀለ መሰጅላይ 
አግዋል ናይ እሊ ምውስም 
ኮበሪት እግር እግል ልንሰእ 
መሬሕ ለሀለ መተልህያይ ቱ።



• ናይ ዳፍዖት ቅድረት ገሮብ ለአተርድ፦ ድድ ባክተርየ ወቫይረስ 
ሰበት ገብአ ገነፊ ዳፌዕ።
• ቦለል ለአበዴ፦ እግል ዐምሳት ወእት ወቅት ሰፈር እተ ከምሰልሁመ 

ሐቆ ዐመሊት ለመጽእ ናይ ከብድ ቦለል እብ ሸፋግ ለሀድእ።
• ወጃዕ መፋስል ገሮብ ለአነቅስ፦ እግል ወጃዕ መፋስል ዓጭሞታት 

ገሮብ ወአስዑድ ለአነቅስ።
• ስከር ናይ ደም ለትሰዕድ፦ እግል ጅንስ 2 ስከር ለቦም አንፋር ዐደድ 

ስከር ደሞም እግል ራቀቦት ሰዴ።
• እግል ዓፍየት ሐንገል ሰዴ፦ ናይ ዘከሮት ቅድረት ሐንገል ለአተርድ፡ 

በህለት ምን ሕማም ርስዔ (Alzheimers) ዳፌዕ።
•  ሕማም ሽቤሕ (cheloistrol) ለአነቅስ፦ ሽቤሕ ለአነቅስ ወእግል 

ዓፍየት አስራር ደም ወልብ ሳዕድ።
• እግል ስርዓት ሐቀቆት ነብረ ሳዕድ፦ እግል ነብረ ምን ከብድ እብ 

ሸፋግ ክም ተሐልፍ ወዴ ወእንትፋካት (መትነፈሖት) ከብድ ለአበዴ።
• እግል ወጃዕ ደውረት ሳዕድ፦ ዲብ ደውረት አዋልድ አንሳት ለመጽእ 

ወጃዕ ክም ደወ እንዴ ገብአ ሳዕድ።
• ድድ ሕማም አፍ፦ ዲብ አፍነ ለልትረከቦ ባክተሪየ ክም በዱ ወዴ 

ወእግል ዓፍየት አንያብ ዳፌዕ።
• እግል ከባደት ገሮብ ዳፌዕ፦ እት ገሮብነ ለልትረከብ ሽቤሕ ክም 

ነድድ ወዴ።

ፋጥና ኣድም ፋጥና ኣድም 

1212ገጽገጽ1818ይትይት ሰነት ዕልብ 03 ሰነት ዕልብ 03 አርቡዕ 15 ጃንዋሪ 2025አርቡዕ 15 ጃንዋሪ 2025

ጃፓንዪን አንሳት ዝያድ 100 ሰነት ለጸንሐ እቡ ምስጢርጃፓንዪን አንሳት ዝያድ 100 ሰነት ለጸንሐ እቡ ምስጢር

                      

  ምን ስለስ ሓጀት ትደገግ  ምን ስለስ ሓጀት ትደገግ
• ወለፍ
• ክብር
• ቅንእ

 እግል ሰለስ ሓጀት ትነፋዕ እበን እግል ሰለስ ሓጀት ትነፋዕ እበን
• ማል
• አምር
• ሒለት

እግል ሰለስ ሓጀት ትከበተንእግል ሰለስ ሓጀት ትከበተን
• አትዐገቦት
• ህያብ

• እምትሓን

እት ጃፓን እትሊ ወቅት ዝያድ 
100 ሰነት ለዕምሮም ሐድ 100 
አልፍ ለገብኦ አንፋር ክም ህለው 
ሕኩመትለ ዐድ አትአመረት። 
እሊ ህዬ እት 55 ሰነት ለትወሰቀ 
ለትወቀለ ረቅም እንዴ ገብአ ስጁል 
ህለ። 
ውዛረት ዓፍየት ጃፓን እተ 

አፍገረቱ ሸሬሕ እትሊ ወቅት 
ዝያድ 100 ሰነት ለወደው 9,763 
ለገብኦ ጃፓኒዪን ክም ህለው 
ልትአመር። ምን እሎም ለ88 
ምእታይት አንሳት ክም ተን ለፈግረ 
ሸሬሕ ለሐብር። ጃፓኒዪን ለሬመ 
ምግባይ ዕምር ለነብሮ ሸዐብ እት 
ገብኦ፡ እት ዐለም ለበዝሐው ዝያድ 
100 ሰነት ለዕምሮም ለህለው እተ 
ደውለት ተ ። እብ ተውሳክ ጃፓን 
ደውለት ደገልል፡ ሸዐበ ነብረ ሰኔት 

ለበሌዕ ወሑዳይ ዐደድ ውላድ ለበ 
ደውለት እት ትትበሀል ትትሀደግ። 
እት ጃፓን ለእብ ዕምር ለዐቤት 

እሲት ሺገኮ ካጋዋ ለትትበሀል እት 
ትገብእ፡ ዕምረ 114 በጼሕ። ምን 
ተብዕን ህዬ 111 ሰነት ዋዲ ለህለ 
ኪያተኮ ልትበሀል። እት ጃፓን 
15 ሰብተምበር አምዕል ደገልል 
እንዴ ትበሀለት እብ ደረጀት ወጠን 
ትትዐየድ። እተ አምዕል ዕምሮም 
100 ሰነት ለወደው ደገልል ሸሃደት 
ወእብ ፍደት ለትሸቄት መዳልየት 
ልትሀየቦ። ጀፓን ምስል ብዕድ 
ድወል ዶል ትትጃገር ህዬ ለሐድው 
ደገልል ለትመልክ ደውለት ክም 
ዐለት ልትሀደግ። 
ሕኩመትለ ዐድ እት 1963 

በሐስ ክም ወዴት፡ 153 ዝያድ 
100 ሰነት ለወደው ጃፓንዪን ክም 

ህለው አከደት። ለረቅም እት 1981 
ዲብ  1000 ወእት ሰነት 1998 
ዲብ 10 አልፍ ትወቀለ። ለትወቀለ 
ምግባይ ዕምር ለበን ድወል እብ 
ሰበብ ሕማም ልብ ወለትፈናተ 
ጅንስ ሰረጣን ለትደሀረት ሞት 
ለትሰጀለት እተን ድወል ተን። 
ጃፓን ለትደህረት ከባደት ሜዛን 
ለልትርኤ እተ ደውለተ። ከባደት 
ሜዛን ምን አግደ ሰበብ ሕማም ልብ 
ወሰረጣን ክም ቱ ልትሸራሕ። ሸዐብ 
ጃፓን ሑዳይ ስገ ልትመወን እት 
ሀለ፡ ለበዝሐ ዓሰ ወክዳር (ሐመሊት) 
ልትመወን። ከባደት ገሮብ እት 
አንሳት ለትደህረት ተ፡ እሊ ህዬ 
ዕምር ረዪም  እግል ለሀሌ እግለን 
ምነ ለሰዴቱ። እብሊ ህዬ ጃፓንዪን 
ለወደዉ ብዙሕ ተዕቢአት መጆብ 
ሐዲግ ስከር ወጬወት በጽሓም 
ህለው። እብ ተውሳክ ጃፓንዪን 
ደገልል ምስለ እት አሮበ ወአሜሪከ 
ለህለው ስነኖም ልትጃገሮ እት 
ህለው ጃፓንዪን ብዞሕ ወቅት ግያስ 
እብ እገር ልትነፍዖ እት ህለው፡ ዶል 
ዶል ህዬ መኪነት ልጸዕኖ። ራድዮ 
ታይሶ ምን 1928 እንዴ አንበተት 
እት ተዕቢአት ዓፍየት ሸዐብ ተረት 
ዐባይ ለዐለ እለ እት ገብእ፡ እብ 
ተሌቪዚዮንመ እግል ሐቴ ሰዐት 
ለገብእ ለልትሐላለፍ በርናምጅ እት 
ተዕቢአት ሸዐብ ተረት ዐባይ ለዐለ 
እሉ ቱ።

 እት እፓስኘ እት መዲነት ላስ 
ኒቨስ እት ወሬሕ ጁላይ ለገብእ 
መህረጃን እሎም ፈታዮም እብ 
ሞት ለትፈንተዮም ወእት ሞት 
እግል ለአብጽሕ ለቀድር ሓድስ 
ሱዱፎም ለዐለ አንፋር ብላይ 
ከፈን እንዴ ለብሰው ለሐልፈዉ 
መሻክል ወተጃርቦም ዳግሞ። 
ሐቆ እሊ ለብዕዳም መሻርከት 
እት ክሱት ሰንዱግ ግናዘት 
እንዴ ረፍዐው እት ሽዋርዕ ናይለ 
መዲነት ከ’ሎ። እሊ እግል ዓይለት 
ማይት እግል ሰጆዖት ወእግለ ምን 
ሞት ለደሐነው ህዬ ሞት አመተ 
ኢትአመረት ለትመጽእ ክምተ 

ለልአትፈክር መህረጃናትለልአትፈክር መህረጃናት

  

መዕሉማትመዕሉማት
• እት ፓሪስ ለሀለ ታወር እተ ኣክራይ ጣብግ ክልኦት ፈስር ናይ 

ስካብ፡ መትበክ እተ ከምሰልሁመ ሐማም ወባር ልትረከብ እቱ።
• እት ቻይነ ምደርሲን ደረሳሆም እግል 20 ደቂቀት እተ ፈስሎም 

ዕርፍ ናይ ስካብ  ለሀዩቦም። እሊ ህዬ ለደረሰ እት ድራሰቶም ዝያድ 
ነሻጥ ክም ከልቅ እግሎም ልትአመር።
• ህንዲ 1ይት ደውለት እት ዐለም ገበይ (ጽርግየ) ናይ 100km እት 

100 ሰዐት ለሸቄት ክምተ ልትአመር።  
• ሙሲቀት ስምዐት እት ሓቀቆት ነብረ ተረት ዐባይ በ።
• እት አፍነ ለልትረከቦ ባክቴሪየ ምነ እት እድንየ ለልትረከቦ አንፋር 

ክም በዝሖ።
• ዕንታትነ እቅሙጭ እት እንቱ እግል ንሀጥሽ  ይእንቀድር።
• ምን ለዐል 90% ሕመማት እብ ጨቅጥ  መጽእ።
• ጭገር ወጭፍር እደይ እብ ኬራቲን ለልትበሀል መዋድ ሽቁይ ቱ።

ምን አግደ መንፈዐት ዘንጀቢልምን አግደ መንፈዐት ዘንጀቢል

እንዴ አመረው፡ ፍዕል ኬር እንዴ 
ሽቀው ምን እለ እድንየ እግል 

ልትሳርሖ ምነ ልብልቱ። 
እት አሜሪከ አቅሊም ቅብለት 

ካሮላይነ እት ወሬሕ ሰብተምበር 
መህረጃን ሐሽራት ገብእ። እሊ 
ቀደም ሰር-ዘመን እብ መትሐፍ 
ኖርዝ ካሮላይና ለአምበተ 
ለለአትፈክር መህረጃን፡ አዳም 
መንፈዐት ሐሽራት ወሌመት 
እንዴ አመረ ክም ብዕድ ነበሪት 
እግል ልትመወኑ ለልብል ሽሬሕ 
ሐቆ ትሀየበዮም፡ ምን ለትፈናተ 
ሐሽራት ለትዳለ ነበሪት በልዖ 
ወምነ ሐሸራት ለዳለ ልትሰቴ 
ሐጃት ምኑ ሰቱ። እት ደንጎበ 
ህዬ እግለ ለትመጽእ ሰነት እበ 
ለትቀደረ ብዝሕ ለቤለ ሐሸራት 
እንዴ በልዐው እግል ልምጽኦ 
ወእግል ብዕዳም እግል ለአትናይቶ 
ገለድ ለአቱ።    

5 ፍንቲት ስወር ሕዘው5 ፍንቲት ስወር ሕዘው

